
Янгиланаётган Конституция

Бугунги кунда барча фуқароларимизни, хорижлик эксперт, 
олимларни қизиқтираётган масалалардан бири бу эълон қи-
линган Конс титуциявий Қонун лойиҳаси ҳамда унинг асосий 
жиҳатларига бўлган муносабатлардир. Чунки халқдан келиб 
тушган таклифларнинг 220 мингдан зиёд экани юртдошлари-
мизнинг жамият ва давлат ишларига бефарқ эмаслигининг, ҳар 
бир оддий инсонга тегишли ҳуқуқ ва эркинликнинг конститу-
циявий ҳимоясига эҳтиёж катталигининг яққол ифодасидир.

“Амир Темур йили” деб эълон қилинган 
1996 йилнинг ҳар дами ўзгача шукуҳ билан ке-
чаётган эди. Вақт  ўтиб, қарийб 30 йиллик ма-
софадан туриб қараганда, танланган йўлнинг 
шакл-шамойили дақиқалар сайин намоён бў-
либ бораётган ўша туманли, таҳликали дамлар-
да тамаддуннинг буюк намояндасининг рамзи 
миллатни уйғотиши, бирлаштириши борасида 
тўғри ёндашув бўлганини вақт тасдиқлади. 

Озодикка эришган юрт халқи қалбида ҳур-
лик туйғусини уйғотишда анча сирли бўлган 
ва шўро таъқибига учраган зотнинг хотирасига 
ҳурмат бажо қилиш, шахсини улуғлаш, асли-
да мамлакатнинг келажагини жамоатчиликка 
эълон қилиш эди. Ўша алғов-далғовли кунлар-
да “Биз Темурбекнинг ворисларимиз!” дейиш 
дунё аҳлини ҳушёр  торттириши аниқ бўлиб, 
чунки бу тарих Ер юзининг исталган нуқта-

Бугун пойтахтимиз рамзларидан бирига айланган Темурийлар тарихи 
давлат музейининг биноси изланиш ва ташаббусларга бой йиллардан ўч-
мас хотира бўлиб қўр тўкиб турибди. Ҳа, унинг қурилиши ҳам улкан та-
рихнинг бир саҳифаси. У билан боғлиқ хотираларни бир қур ёдга олсак, 
мустақиллик туйғуси ҳаётимизга қай тарзда сингиб борганини ҳис этиш 
мумкин.

Анжуман давомида қардош халқлар ижод-
корларининг дилкаш суҳбатлари, китоб тақ-
димотлари, мушоиралар иштирокчиларга уну-
тилмас лаҳзаларни бахш этди. Суҳбатларда 
қардошлар турли – озарбайжон, турк, ўзбек, 
қирғиз, қозоқ, татар, бошқирд тилларида – бар-
ча ўз тилида сўзласа-да, ҳамма бир-бирини ту-
шунди ва ўз сўзининг ўзга тилда янада гўзал 
талаффуз этилишидан ҳайратланди. Аслида 
эса, барчаси бир, ягона тил дарахтининг мава-
ларидир. Бу суҳбатлар узоқ кўришмаган қарин-

дошларнинг дийдорлашувига ўхшаб кетарди. 
Ахир, бизнинг ота-боболаримиз ҳам азалдан 
бир-бирининг тилини, дилини тушунган, анг-
лаган, қадрлаган. 

Ўзбекистон Республикаси Президенти фар-
мони билан Озарбайжон халқ ёзувчиси Анар-
нинг “Дўстлик” ордени билан тақдирланиши 
фестивал шукуҳини юксак даражага кўтарди.

Ўзбекистон Республикаси Президенти Шав-
кат Мирзиёевнинг эзгу ташаббуси билан чоп 
этилган “Туркий адабиёт дурдоналари” 100 

жилдлигининг тақдимоти фестиваль иштирок-
чиларини ҳайратда қолдирди. Ушбу кенг кўлам-
ли, залворли бадиий силсилага умумтуркий 
адабиётнинг энг етук намуналари, Ўзбекистон, 
Туркия, Қозоғистон, Қирғизистон, Озарбайжон, 
Туркманистон ва Венгрия давлатларининг атоқ-
ли шоир, адиб ва мутафаккирларининг асарлари 
жамланган.  

Шунингдек, Алишер Навоийнинг “Хамса”-
сига киритилган икки достонни қозоқ тили-
га ўгирган устоз таржимон Несипбек Айтули 
меҳнатлари муносиб тақдирланиб, у Ўзбекис-
тон Ёзувчилар уюшмасининг фахрий аъзоли-
гига ҳамда Навоий шаҳрининг фахрий фуқаро-
лигига қабул қилинди. Заҳматкаш қозоқ адиби 
уюшма ва шаҳар ҳокимлигининг  қимматбаҳо 
совғалари билан тақдирланди.

Анжуман иштирокчилари Алишер Навоий 
ҳайкали пойига гул қўйиш ва вилоят маркази-
даги маданият ва истироҳат боғида дарахт экиш 
маросимларида иштирок этишгач, фестиваль 
доирасида адабий мулоқот, мушоиралардан 
сўнг “Истиқлол даври ўзбек навоийшунослиги” 
30 жилдлигининг тақдимотида катта таассурот 
олдилар.

Юнус Ражабий номидаги Мақомчилар ан-
самбли созанда, хонанда ва раққосаларининг 
чиқишлари ҳамда “Фарҳод” маданият саройида 
бўлиб ўтган “Ватан манзумаси” адабий-маъри-
фий дастури намойиши, шунингдек,  Нурота 
туманидаги “Чашма” зиёратгоҳига саёҳат ва ту-
манда ўтказилган адабий учрашувлар барчага 
бирдек манзур бўлди.

Таҳририят

УНУТИЛМАС ЛАҲЗАЛАР
Ҳазрат Алишер Навоий номи билан аталган гўзал вилоят марказида бўлиб ўтган 

“Мумтоз шеърият” фестивали ҳамда ушбу фестиваль доирасида ТУРКСОЙ Ёзарлар 
бирлигининг биринчи йиғилиши туркий давлатлар адабиёти тарихининг ёрқин саҳи-
фаларидан бўлиб қолиши, шубҳасиз.

Эътиборли жиҳати, сўнгги  йилларда 
аҳоли сони ортиб борган сайин оиладаги-
лар турмушида ечимини кутаётган муам-
моларга дуч келганини, яъни оилалар сони 
кўпайгани ҳар бир хонадонга бошпана, ҳар 
бир фуқарога иш жойи, муносиб турмуш 
тарзини белгилайдиган ҳуқуқий асослар 
талаб этилаётганининг гувоҳи бўлдик. Рес-
публикамиз вилоятлари ва чекка ҳудудла-
рида ҳам шу нарса кўзга ташландики, му-
аммоларнинг ечимини хориждан топишга 
ҳаракат қилган фуқароларимиз кўпайиши, 
айниқса, ёшларнинг четга чиқиб кетиш 
ҳоллари кузатилгани ота-оналарнинг эъти-
розига сабаб бўлган. Иккинчидан, меҳнат 
қилиш ҳуқуқини таъминлашга бўлган сунъ-
ий тўсиқлар ҳам истеъдодли, иқтидорли 
ёшларнинг, фуқароларимизнинг эътирози 
ҳақли экани, пенсияга чиқиши билан иш 
ўрнини бўшатиш ёки яқин қариндошлар 
ўртасидаги судланганлик ҳолати давлат 
ташкилотларида ишлашга тўсқинлик қил-
ганига гувоҳмиз.  Яна бир ҳақиқат шуки, 
йиллар давомида таълим тизимидаги фа-
олиятимда гувоҳ бўлганим – йил сайин  
олий таълимга қамров, айниқса, давлат 
грантлари камайиб боргани иқтидорли 
ёшларнинг ўқиш учун хорижга кетишига 
сабаб бўлганидир. Мени яна бир нарса ўй-
латар эди: касб-ҳунар коллежлари тизими 
ўзини оқлай олдими? Эндигина 9-синфни 
битирган ўғил-қизларимиз шаҳар, туман-
нинг иккинчи бир четига ўқишга қатнагани 
жамиятимиз учун қандай натижа берди?  
Нега ёш оилаларда ажримлар кўпайди? 
Касб эгаллаган бўлса, оила мус таҳкам бўл-
масмиди? Шу боис ҳам иқтидорли ёшла-
римизнинг хорижга кетгани, истеъдодли 
қизларимиз ўқишга, яъни олий таълимда 
шартнома пулини тўлай олмай, қийин чи-
лик ларга дуч келганини ҳам яхши била-
миз. Тўртинчидан, ўзи ёрдам ва кўмакка 
муҳтож бўлган фуқароларимиз, айниқса, 
ногиронлик масалаларини белгилашдаги 

сарсон-саргардонлик: тиббий соҳадаги 
сунъий тўсиқлар ҳам ўзи бетоб, ижтимоий 
ҳимояга муҳтож қатламнинг норозилигини 
оширган бўлса, жамиятда устоз ва муал-
лим шаъни, қадр-қиммати анча пасайгани 
на қадриятларимизда, на қонунчиликда 
оқлаб бўлмайдиган ҳолат эди. 

Агар бозор муносабатларида фақат 
моддий жиҳат устунлик қилиб, илм-маъри-
фат ва маънавият, ахлоқ ва қадриятлар ик-
кинчи даражага тушса, бу маънавий қаш-
шоқликнинг асосий белгисидир. Мазкур 
эътироз ва камчиликларни бартараф этиш 
учун ҳам халқимизга, албатта, ҳуқуқий 
кафолат, уларнинг ечимини таъминлай-
диган ҳуқуқий давлат, халқнинг оғирини 
енгил қиладиган ижтимоий давлатнинг 
Конституциясига эҳтиёж сезилди. Демак, 
матбуотда эълон қилинган янгиланаётган 
Конституция нинг ҳар бир моддаси инсон 
қадри, шаъни ва манфаатини кўзлагани 
билан халқ Конституцияси бўлаётганли-
гидан далолат беради. Мазкур халқчил 
Конституция лойиҳасидаги моддалар сони 
амалдаги 128тадан 155тага, нормалар 
сони 275тадан 434тага ошгани натижаси-
да Асосий қонунимизнинг 65 фоиз матни 
халқимиз таклифлари асосида янгиланга-
ни диққатга сазовордир. Дарҳақиқат, Ян-
гиланаётган Конститу ция нинг 1-моддасига 
кўра, Ўзбекистон – суверен, демократик, 
ҳуқуқий ва ижтимоий давлат экани қатъий 
белгилаб қўйилмоқда. Эътибор беринг: илк 
марта Конституцияда Ўзбекистон – ижти-
моий давлат деб белгиланмоқда.

Энди фуқароларимиз шуни англаши 
керакки, ижтимоий давлат деганда, инсон-
га эътибор ва ғамхўрлик давлат томонидан 
таъминланиши тушунилади. Янги Конс-
титуциявий Қонун моддаларини таҳлил 
этсак, уларга кўра, давлатнинг ижтимоий 
соҳадаги мажбуриятлари билан боғлиқ 
нормалар уч баробарга кўпаяёт-
ганини кўрамиз. 

“Бу дунёда моли омонат, ўзи меҳмон бўлмаган бирон киши йўқ, уларнинг амалларигина 
қолур!”. 

Дунёнинг ўткинчилиги, киприк қоққунчалик ғанимат ҳоли мавжудлиги борасида қисқа 
ваъз ирод этгач, ҳар бир инсон зоти – биров фарзанд тарбиялаб, бошқаси боғ кўкартириб, 
яна бири кўча созлаб ўзидан яхши из қолдириши лозим ва лобидлигини алоҳида таъкид-
лаб ўтишни унутмаган ёшгина имом қордек оппоқ салласи печини олдига тушириб, жаноза 
намозини ўқиди. Шундан сўнг тобутни шитоб кўтариб, маййитни охират маконига тезроқ 
етказиш ташвиши бошланди. Тобут ортидан бораётганларнинг ёши ўтиб қолганлари энди 
нимадан таскин-тасалли олишлари ҳақида чуқур ўйга ботганча унга ета олмай оғир қадам 
босишарди. Сафлар ортидан тозаланади – орқада қолиб бораётганлар мавҳумот 
қаърида эриб битаётгандек туюлади.

ÀÄÀÁÈÉ À¥ÎËÈ ÎÐÇÓÑÈ
Шойим БЎТАЕВ

ИФТИХОР ДАРСХОНАСИ
сида маълум эди.  Бир томондан ана 
шундай юкни елкага олиш, иккинчи 
ёқдан соҳибқирон Амир Темурни 
шарафлашни давлат даражасида кун 
тартибига олиб чиқиш  ўзига хос жа-
сорат эди.

Орадан кўп ўтмай, ҳали қиш чиқ-
маган, қорли-қировли кунлар туга-
маган бўлса-да, хиёбон ҳудудидан 
ташқарида, бизнинг тасаввуримиз-
ни ағдар-тўнтар қилиб ташлайдиган 
даражада кенг кўламли қурилиш 
бошланди. Қудратли техникалар 
бўлажак бино пойдеворини кавлаб, 
металл арматуралар кўкка бўй чўза 
бошлагач, қурилажак иморатнинг 
салобати таҳайюлимизда ёриша бошлади. Гап-
нинг индаллосини айтганда, музейнинг ҳозир-
ги биносидек ўтмиш ва замонавийликни ўзида 
мужассам этган, заминда мустаҳкам ўрнашиб, 
Ўзбек бободек савлат билан қўр тўкиб турган 
муҳташам бино пайдо бўлиши хаёлимизнинг 
кўчасидан ҳам ўтмаган эди. Шўро замонининг 
гугурт қутисидек қиррадор иморатларига ўр-
ганиб қолган тасаввуримиз томи гумбазли, ай-
лана шаклдаги, деворларига араб имлоси зеб 

бериб турган, майоликалар билан безанган, ўз 
вақтида ҳаво айланиш, совутиш ускуналари 
билан жиҳозланган, зоҳиран мозий суратини 
ифодалаган, ботинан эса замонавий қиёфада-
ги латиф бинонинг суратини гавдалантиришга 
ожиз эди.

Иш жойимиз яқин бўлганидан қурилиш 
майдонига тез-тез бориб турардик. Бино қо-
вурғасини ташкил қилиши керак бўлган, қи-
зилга бўялган металл каркаслар бир-бирига 

пайвандланиб, осмонўпар бино шамойили кун 
сари юксалиб борарди. Бу манзара дилга сурур 
бағишларди. Қўл еткудек жойда Соҳибқирон 
бобомизнинг пурвиқор ҳайкали, энди эса му-
зейи қурилаяпти! 

Одамзод хотирасидан супуриб ташлашга 
маҳкум этилган шонли тарих кўз ўнгимизда 
юксалиб борарди. Мустақиллик деганлари шу 
эмасми?! 

Аҳмад ТЎРА олган суратлар

Турк ёзувчиси Дундар Алпнинг “Шарқ-
нинг энг буюк ҳукмдори Темур” рома-
ни муаллифнинг тарихий воқеаларга, 
Соҳибқирон шахсига холис муносабати 
билан ҳам аҳамиятли. Бунгача яратилган 
кўплаб тарихий драмалар, опералар, сай-
ёҳларнинг, элчиларнинг кўрган-билган-
лари асосида ёзилган асарларнинг акса-
риятида Амир Темур шахсига бирёқлама 
ёндашиш бор эди.

 Дундар Алп романи Тоҳир Қаҳҳор 
таржимасида ўзбек тилида нашр қилин-
ган. Роман моҳиятини англашда муаллиф-
нинг 1910 йили романга ёзган “Муҳтарам 
туркликка” сўзбошисига эътибор қилиш 
муҳимдир. Дундар Алп ёзади: “Темур 
Усмонлилар  баданидан анчагина қонлар 
оқитти, бироқ бу қорасонга йўлиққан ву-
жуддан жарроҳлик жараёнида тўкилган 
қон ва йирингдан бошқа нарса эмасди. 
Темур Усмонлилар кўксидан бир неча яра 
очди, фақат бу ишни у Усмонлилар жалло-
ди бўлмоқ учун эмас, балки унинг муҳта-
шам ҳаётини, муқаддас мавжудиятини 
қутқармоқ учун бажарди. Вазифаси бир 
жарроҳлик эди. 

Бутун тарихларда истакли ё истаксиз 
ўлароқ ёзилганидек, Темурнинг мақсади, 
фикри-зикри турклар бирлигига хизматдан 
иборат эди”.  

Ёзувчи Амир Темурнинг ватанпарвар-
лигидан ҳайратланиб фикрларини қуйида-
гича давом эттиради: “Воажаб! На буюк 
зот эмиш бу Темур! Ватан учун, миллат 
учун чидаб бўлмас қийинчиликларга чида-
ган, фидокорликлар кўрсатган улуғ инсон! 
Фақат миллатини юксалтмоқ учун қардош-
ларини, қардоши Йилдиримни ҳам аямаган 
қўмондон!”.

Ёзувчи роман ёзишдан  мақсади Амир 
Темур ҳаётини ҳаққоний ёритиш эканини 
кўрсатиш бўлганини таъкидлаган ҳолда, 
баъзи тарихчиларнинг ғаразли мақсадда 
Амир Темурни золим қилиб тасвирлаши-
ни қоралайди, Темурбекнинг сабабсиз зулм 
қилмаслигига имони комиллигини айтади: 
“Аслида, айрим ғаразкор тарихларда ёзил-
гани каби бемаъни, сабабсиз золимликни 
Темур фаолиятидан топа олмаслигимизга 
имонимиз комилдир”. 

Ёзувчининг бундай қарашлари Амир Те-
мур ҳақида нотўғри фикр уйғотувчиларга 
бир зарбадир: “Бу ҳам етмагандек, нечун 
театр саҳналарида Темур қилмаган ишлар-
ни қилди дерлар, нечун Темур умрининг 
ҳеч бир даврида бошидан кечирмаган, кўр-
маган хаёлий воқеаларни ҳаётий дея ғад-
дорлик  этурлар?..

Йўқ, муҳтарам ўқувчиларим, Осиёда 
яшаб ўтган, сиёсат майдонида жавлон ур-
ган ҳукмдорларни кўз ўнгимиздан ўтказ-
ганимизда, Темур ҳам Султон Ёвуз каби 
обидаи ҳарбиядир – қаҳрамонлик ҳайкали-
дир!”.

Дундар Алп Амир Темурни Усмонли-
лар тарихида чуқур из қолдирган Султон 
Ёвуз билан қиёслаши (бироз ноўрин бўл-
са-да) ҳам Темурга ҳурматидандир. Шу-
нингдек, муаллиф Амир Темурнинг дав-
лат тузиш борасидаги фикрларини, ўзини 
ҳеч қачон “Худонинг ердаги сояси” дея 
улуғламаганини алоҳида таъкидлайди. 
“Темур ҳукумат  ҳаётини муҳофаза этмак 
учун шунда йин асослар яратган ва шун-
дайин мустаҳкам бир давлат биносини 
вужудга келтирган эдики, агар ундан ке-
йин келганлар ўша йўлда хизмат этсалар-
ди, у доҳийнинг тамалини қўймиш ўша 
сиёсат, ўша салтанат абадиян яшарди”. 
Дарҳақиқат, Соҳибқирон вафотидан сўнг 
унинг кўрсатмаларига амал қилинмагани 
Дундар Алп айтганларини тасдиқлаб ту-
рибди.

Роман воқеалари милодий 1350 йилдан 
бошлаб ҳикоя қилинади. “Қуёш Туркис-
тон саҳроларини қиздириб қовураркан, 
ёруғ кенгликларда юрган арслон юракли 
турк жанговарларининг найзалари учида 
жилваланган нурлар улар манглайидаги 
шараф нишони каби ярқирайди”. Мана 
шундай бошланиш Амир Темурнинг кела-
жак  ҳаёти ва ишларига ишорадек кўри-

нади. Амир Темурнинг Қазағаннинг қизи 
Ўлжой оқага уйланиши, ёш оиланинг бо-
шига тушган ташвишлар асарда яхши кўр-
сатилган.

Чиройли  тасвирлар романнинг бадиий-
лигини оширган, ўқишли бўлишига замин 
яратган. Мисол сифатида шундай тасвир-
лардан бири – тўй маросими тасвирига 
эътибор қилайлик: “Ўртадаги гулханлар 
шунчалар чиройли ёнардики, осмондан қа-
ралса, ер самога ўхшаб кетарди. Гулханлар-
нинг ҳар бири бир порлоқ юлдуз каби ёнар, 
тўйхона эса ой мисоли ёрқин ва мунаввар 
эди”. 

Романда детектив асарларга хос унсур-
лар анчагина. Темур билан хотини қотилни 
топишга аҳд қилганлари, саккиз фитначи-
нинг қилмишлари, номаълум кишининг Қа-
зағон чодирига кириб уни ўлдириши, Тош-
туғойнинг қотиллар изидан Ҳиндистонга 
бориши... Бундай воқеалар юз фоиз тари-
хий ҳақиқатга мос, деган фикрдан йироқ-
миз. Аммо булар асарнинг ўқишлилигини 
таъминлаган ҳолда, Амир Темурнинг бир 
ишни охирига етказмай қўймаслигини ҳам 
кўрсатади.

Асарда  Амир Темур ҳақидаги ёзувчи 
таърифларига эътибор берайлик: “У кек-
салар сўзини икки қилмас, уларнинг ўги-
тига қулоқ тутарди”; “Миллатга хизмат 
қилиш бурчи эканини таъкидлар эди”;  
“...Темурнинг ўзи тўғри ва одил одам эди, 
жиноят ва пасткашликдан жудаям ҳазар 
қиларди... Шунинг учун ҳам у ҳар замон 
одамгарчилик йўлида собит эди”. Шунга 
ўхшаш  сифатлар ёзувчининг Амир Темур 
шахсини қанчалар пухта ўрганганидан да-
лолатдир. Айниқса,  Темурнинг атрофида-
гилар билан суҳбатида унинг феъл-атвори 
яхши очиб берилган. Ушбу парча яқин 
навкарларидан бири Тоштуғой билан суҳ-
батидан:

“– Бундан бош масадингиз нима, ҳазрат?
– Эл аро иттифоқ ва бирликни вужудга 

келтириш.
– Кимга қарши?
– Дин душманларига қарши.
– Бу иттифоқ кимлардан иборат бўлади?
–Турклардан, яъни барча туркийлар-

дан!..” 
Бу ўринда ёзувчи ўзи яшаган давр ша-

роитидан келиб чиқиб, фикрларини Амир 
Темур сўзлари орқали ифодалашга  интил-
ган. Ўша давр учун, ХХ аср бошида усмо-
нийларни, туркийларни Ғарб пароканда 
қилиб ташлаш илинжида бўлганида бу 
жуда муҳим эди. Тарихий асарнинг замон-
га  хизмат қилиши ҳам мана шу жиҳатлар-
да кўринади.

Асарда ўша даврга оид кўплаб керакли 
маълумотларни учратиш мумкин. “Хат араб 
ёзувида, бу ўлкада пахтадан ишлаб чиқа-
рилган қоғозга битилган эди”. Биргина шу 
жумла ўша вақтларда юртимизда пахтадан 
қоғоз ишлаб чиқарилгани ҳақида маълумот 
беради. Ёки “...турклар одатига кўра уруш 
вақтида кексаларга дахл қилинмас, улар 
доим қўриқланар эди.Тўхтамиш бу одатни 
бузганди”. Жанг расм-русумлари билан ба-
робар Тўхтамишнинг бунга амал қилмага-
ни ҳам айтиб кетилган.

Сўзбоши ва хотимадан ташқари ўттиз 
бобдан иборат романда Амир Темурнинг 
тахтга чиққунча бошидан кечирганлари, 
тахтга чиқиши, Тўхтамиш билан жангла-
ри, Русия томон юриши, Эрон, Ҳиндистон 
фатҳи қизиқарли тасвирланган. Яна бир 
муҳим жиҳати Дундар Алп Амир Темур-
нинг инсон сифатидаги хислатларини ҳам, 
саркарда, давлат бошлиғи, ҳукмдор сифа-
тидаги қиёфасини ҳам яхши очиб берол-
ган.

Ушбу роман Амир Темур  ҳаётига оид 
тарихий фактларга суяниб, холисона назар 
билан ёзилгани, умуман, Амир Темур шах-
сини роман жанрида биринчилардан бўлиб 
ҳаққоний ёритиб берилгани билан аҳамият-
лидир.

Адҳамбек АЛИМБЕКОВ,
Тошкент давлат шарқшунослик 

Соҳибқирон Амир Темур ҳаётлик давридаёқ у ҳақда асар-
лар ёзила бошлангани тарихдан маълум. Ўрта асрлар Европа 
адабиётида Амир Темур ҳаётидан ҳикоя қилувчи драматик, 
мусиқий асарлар битилганини ҳам биламиз. Аммо Соҳибқи-
рон ҳақидаги биринчи роман ХХ асрнинг бошига келибгина 
ёзилди. Бу роман турк ёзувчиси Дундар Алп қаламига мансуб-
дир. Балки бунга қадар ҳам роман ёзилгандир, аммо ҳозирча  
маълум эмас. Чиндан ҳам, Навоий шаҳрида дийдор-

лашув бўлди. Гарчи номи “Мумтоз шеъри-
ят” халқаро адабий фестивали дейилса-да, 
амалда  бу узоқ-яқин туркий давлатлардан 
келган ҳамфикр ижодкорларнинг дий-
дорлашувига, бир-бири билан яқиндан 
танишувига айланиб кетди. Меҳмонлар 
ичида қозоқ, қирғиз, озарбайжон, турк, та-
тар, бош қирд шоир ва адиблари бор эди. 
Қизғин суҳбатлар кечди. ТУРКСОЙ Ёзар-
лар бирлигининг илк мушоираси  айнан 
“муайян турк улуси худ менингдур” деб 
чексиз ғурурини намоён этган  улуғ шоир 
ва мутафаккир  номи билан аталган Наво-
ий шаҳрида  бўлиб ўтгани диққатга сазо-
вордир. Бу жуда катта рамзий маънога эга. 
Мушоирани олиб борар эканман, албатта, 
даставвал улуғ шоир номи билан бошла-
дим, ”Кеча келгумдир, дебон...” ғазалига 
ўзим боғлаган мухаммасни ўқидим.  

Меҳмонлар ичида танишлар ҳам 
чиқиб қолди. Албатта, булар,  даставвал 
Анар муаллим, машҳур адиб, ТУРКСОЙ 
Ёзарлар бирлиги фахрий раиси, Озар-
байжон Ёзарлар бирлиги раиси ва ТУРК-
СОЙ Ёзарлар бирлиги раиси, Қозоғис тон 

Ёзувчилар бирлиги раиси, талантли шоир 
Улуғбек Эсдавлат... Ҳаммамиз Анар му-
аллимни қутлуғ 85 ёши ҳамда Ўзбекис-
тон Рес публикаси Президенти  Шавкат 
Мирзиёев фармонига кўра  “Дўстлик”  ор-
денига сазовор кўрилгани билан қизғин 
қутладик. Икки адиб эса эски, ўттиз йил-
лик  қадрдонларим – Қозоғистон давлат 
мукофоти лауреати,  шоир ва таржимон 
Несипбек Аитули,  иккинчиси Татаристон 
Ёзувчилари уюшмаси раиси Ркоил Зай-
дуллин. Гап шундаки, камина Ёзувчилар 
уюшмасининг Бадиий таржима ва адабий 
алоқалар маркази раиси эдим. 1991 йилда 
Навоий таваллудининг 550 йиллиги му-
носабати билан шоирнинг ўн ғазалини ўн 
саккиз тилга таржима қилиш фикри туғил-
ди ва... турли давлатлардан  ўн саккиз тар-
жимон таклиф этилди. Ана шулар орасида 
Несипбек билан Ркоиллар бор эди. Бар-
чамиз ўшанда бир оила бўлиб, Дўрмон 
ижод уйида бир ой  улуғ шоирнинг гўзал 
шеърлари таржималари устида иш олиб 
бордик, ўргандик, изландик, навоийшу-
нослар билан учрашдик, шоир номи билан 
боғлиқ жойларни зиёрат қилдик, театрлар-

га бордик.  Несипбек Аитули  ҳозиргача  
Алишер Навоий “Хамса” достонларидан 
учтасини – “Фарҳод ва Ширин”, “Лайли ва 
Мажнун” ва “Садди Искандарий”ни  қо-
зоқчага ўгирди. Қандай катта меҳнат! Қу-
вонарлиси шуки, унинг таржималари Тур-
кияда ҳам босилиб чиқди. Улуғ бобомиз 
ижодини меҳр билан таржима қилгани, 
тарғиб этгани учун Несипбекка чексиз та-
шаккуримизни билдирамиз! Катта йиғин-
да Несипбек Аитулини Навоий шаҳар 
фуқаролигига қабул қилингани айтилган-
да ҳаммамиз уни чин дилдан табрикладик. 
“Муборак!” деган қичқириқлар бўлди.

Юқорида юксак мақомда ўтган илк  му-
шоирани айтиб ўтдим.  Улуғ шоира Зул-
фияхонимнинг “Мушоира” шеъридаги 
“Жўшқин мушоира этади давом, Дўстим, 
кел сен ҳам!” деган сатрлари ҳамманинг ха-
ёлидан ўтгани шубҳасиз. Минбарга чиққан 
шоирлар Усмон Азим, Маҳмуд Тоир,  Си-
рожиддин Саййид, Тоҳир Қаҳҳор, Улуғбек 
Эсдавлет, Ркоил Зайдуллин, Айгиз Бай-
муҳамметов, Несипбек Аитули, Рустам 
Мусурмон, Самидин Стамбеков, шоиралар 
Гавҳар, Ҳаётхон, Зуҳра Бегим¸ Меҳрибон, 
Хуршида, Хосият, Зебо, қирғиз шоиралари 
Бурулкан Саригулова, Тўпчугул Шайдулла-
ева ўз шеърларидан ўқиб бердилар.  Турфа 
хил туркий шеърий оҳанглар  саройни тўл-
дирди.

Дўстлар дийдорлашаверсин, жўшқин 
мушоира давом этаверсин! Туркий оҳанг 
тутсин оламни!

Муҳаммад АЛИ,
Ўзбекистон халқ ёзувчиси

ТУРКИЙ ОҲАНГ 
ТУТСИН ОЛАМНИ

“Афросиёб” поезди шамолдек елиб Навоий 
шаҳрига бораётибди. У ерда “Мумтоз шеърият” 
халқаро фестивали, ТУРКСОЙ Ёзарлар бирлиги-
нинг биринчи йиғилиши ва шулар доирасида тур-
ли тадбирлар ўтказилиши мўлжалланган.

ТУРКСОЙ Ёзарлар бирлигининг фахрий 
 раиси, Озарбайжон Ёзувчилар бирлигининг ра-
иси, Озарбайжон халқ ёзувчиси Анар муаллим 
билан гурунг қилиб бораяпмиз. У 2018 йилда 
пойтахтимизда ўтган “Ўзбек мумтоз ва замонавий 
адабиётини халқаро миқёсда ўрганиш ва тарғиб 
қилишнинг долзарб масалалари” мавзусидаги 
халқаро конференцияда иштирок этган. Биз ана 
шу беш йил давомида Ўзбекистонда ва Озарбай-
жонда рўй берган ўзгаришлар, адабиётдаги янги-
ликлар ҳақида суҳбатлашдик.

“Ўзбекистон адабиёти ва санъати” газетаси 
Навоийда ўтадиган тадбирларга бағишлаб мах-
сус сон чиқарди. Шу газетани Анар муаллимга 
беришди. Унда Анар муаллимнинг ҳам ҳикояси 

босилган. Газетани варақлаб, биринчи саҳифаси-
да ўзининг катта суратини, ички саҳифада “Қўл 
қўлни ювади” номли ҳикоясини кўриб, мамнун 
бўлди. 

– Кейинги йилларда мен Озарбайжондан кўра 
Ўзбекистонда кўпроқ машҳур бўляпман, – деди. 
– Яқинда Тошкентдаги “Тамаддун” нашриёти “Ал-
батта учрашамиз” деган ҳикоялар ва қиссалар 
тўпламимни нашр этди. Ўзбекистонда асарларим 
асосида телеспектакль, спектакль, фильм, радио-
постановкалар ишланганидан, бир неча китоб ларим 
чоп этилганидан хабарим бор. Буларнинг барчаси 
учун таржимонлардан, режиссёру актёрлардан мин-
натдорман. Бундай ишлар ёзувчига рағбат беради. 

Энг муҳими, халқларимиз ўртасидаги қардошлик 
ришталарини мустаҳкамлашга хизмат қилади.

Навоий шаҳрида меҳмонлар тантана билан 
кутиб олинди. Аввал “Мумтоз шеърият” халқаро 
фестивалининг очилиш маросими бўлди. Уни Ўз-
бекистон Ёзувчилар уюшмаси раиси, Ўзбекистон 
халқ шоири Сирожиддин Саййид бошқарди. 

Тадбир қатнашчилари Ўзбекистонда Прези-
дент Шавкат Мирзиёев раҳбарлигида адабиёт 
аҳлига кўрсатилаётган эътибор ва ғамхўрлик 
диққатга моликлигини, ўрганса арзигулик ишлар 
эканини мамнуният билан таъкидлашди. Ўзбекис-
тон раҳбари туркий тилли давлатлар халқлари 
ўртасидаги дўстликни мустаҳкамлашда ада-
бий-маданий алоқалар муҳим аҳамият касб эти-
шини алоҳида қайд этганди. Ана шу ташаббуснинг 
амалий натижаси сифатида туркий тилли мамла-
катлар адабиётининг энг сара асарларидан иборат 
юз жилдлик китоб ўзбек тилида нашр этилганини 
анжуман иштирокчилари ҳавас ва ҳайрат ила таъ-
кидладилар. Қисқа вақтда бундай улкан, масъу-
лиятли ишни амалга ошириш осон эмаслиги, бу, 
албатта, давлатнинг моддий ва маънавий қўллаши 
туфайли юзага келгани қайта-қайта айтилди. 

Навоий шаҳридаги машҳур “Фарҳод” саройи-
да маънавий-маърифий тадбир ўтказилди. Унинг 
аввалида Ўзбекистон Республикаси Президенти 
Шавкат Мирзиёевнинг ТУРКСОЙ Ёзарлар бир-
лигининг фахрий раиси, Озарбайжон Ёзувчилар 
бирлигининг раиси, Озарбайжон халқ ёзувчиси 
Анар Рзаевни “Дўстлик” ордени билан тақдирлаш 
тўғрисидаги фармонини Президент маслаҳат-
чиси Хайриддин Султонов ўқиб эшиттирди ва 

МЕН ҲАМ ОЗАРБАЙЖОН, 

Кейинги пайтда туркий халқлар ада-
биётида  рўй берган  энг оламшумул ян-
гилик Турк халқлари Ёзувчилар уюшма-
сининг бус-бутун тарзда ташкил топиши 
ва  Ўзбекистонда Президентимиз Шавкат 
 Мирзиёевнинг ташаббуси билан “Туркий 
адабиёт дурдоналари” деб номланган юз 
жилдлик мажмуанинг нашр этилиши бўлди.

Рости, бу воқеалар мени жуда ҳаяжон-
лантирди.  

Бир қарашда тезкор ахборот оқимида 
“лип” этиб ўтиб кетадигандек туюлган бу 
воқеаларнинг залвори асли мангуликка 
татирли – илдизи эса барча туркий қавм-
ларнинг  юрагидадир. 

Жавоҳарлаъл Неру туркий халқларнинг 
жуссасига сингган ғайрат-шижоатга  жуда 
юксак баҳо бериб, ота-боболаримиз дунёни 
уч марта забт этгани ҳақида ҳайрат билан 
ёзган. Жасорат ва мардликка қоришган бу 
шижоат Олтойдан бошланиб, денгизлардан 
денгизларча неча-неча асрларни тобе этган-
ча дунёга сиғмай тўлғонгандир.  

Туркийлар – оёқлари узангига, кўнгил-
лари эса мудом маърифат сари интилган 
улуғ қавм – тошиб келганда, дардини ҳатто 
тошларга ҳам битган буюк халқлардир. Бу 
халқларнинг тошқин фикратидан сачраган 
улкан кашфиётлар, улуғвор илмий ҳамда 
бадиий асарлар жаҳон фан ва адабиётининг 
кўп соҳалари тараққиётида – асрлар давоми-
да – маёқ ролини ўйнаганини ҳам биламиз.   

Аммо туркий халқларнинг кейин-
ги умргузаронликларидаги бепарволик,  
дунё равишини англашдаги чалкашлик-
лар, диний мутаассиблик, ёвнинг найранг-
лари – бизни бир муддат ғафлат қучоғида 
мудратди. 

Бу ғафлатдан тезроқ уйғониш лозим-
лигини туркий дунё зиёлилари (масалан, 
жадид боболаримиз) ҳамиша англаб кел-
дилар. Бу йўлда фидокорона ҳаракат қил-
дилар. Бугунги туркий халқлар ўртасида 
юз бераётган бирдамлик мана шу бобола-
римизнинг орзу-армонлари ҳамдир.  

Рости, биз мустақилликка эришгани-
миздан кейин ҳам бир муддат бу бирлик-
нинг аҳамиятини теран фаҳмламадик. 
Майда-чуйда ҳис-туйғуларга берилдик...

Натижада, туркий ҳалқлар ёзувчи-
лар анжуманларига ўзбек адибларининг 
ташриф буюриш имконияти  ниҳоятда  
мушкулликда кечди. Бир неча марта бо-
шимдан ўтказганим туфайли бу мушку-
лотларнинг кўнгилни ғаш қиладиган оқи-
батлари менга ҳам аён.

Аммо дориломон кунлар етди. 
Ўзбекис тон раҳбарининг иродаси билан 
Туркий халқлар бирдамлигига ҳам янги 
шижоат олиб кирилди. Энг муҳими, бу 
бирдамлик сиёсий ва иқтисодий ҳамкор-

лик доирасидан табиий равишда ўсиб 
чиқиб, маданият, жумладан, адабиётлар 
ҳамкорлигигача етиб келди. Натижада, 
қисқа вақт орасида, раҳбаримизнинг та-
шаббуси билан юз жилддан иборат “Тур-
кий  адабиёт дурдоналари” чоп этилди. 
Бу нашр Ўзбекистон олиб бораётган  
тинч-тотувлик сиёсатининг тотли мева-
сидир. Туркий бирлик учун жон берган 
боболаримизга қўйилмиш энг муҳташам 
ҳайкалдир. Чунки бу китоб лар  туркий 
халқлар бир-бирини теранроқ англаши, 
бирдамликнинг маъносини тушуниши-
нинг энг ёруғ йўлидир ва бу ишнинг Ўз-
бекистонда амалга оширилишида чуқур 
рамзий маъно бор. Ахир, Амир Темур бо-
бомиз биз туркийларнинг бош бўғинимиз 
деб бекорга айтмаган-ку!

Туркий адабиётларнинг забардаст вакил-
лари иштирокида “Мумтоз шеърият”  фес-
тивали Навоий шаҳрида ўтказилишида ҳам 
мана шундай гўзал маъно балқиб турибди.

Шу ерда, Туркиядаги анжуманлардан 
бирида Туркия Ёзувчилар уюшмаси раиси 
Мемед Дўғоннинг бир гапини келтириб 
ўтиш жуда ўринлидир. У Самарқанддан 
Бухорога кетаётганда, бийдай даштда 
замонавий бир шаҳар қад кўтариб тур-
ганини  кўради.  Адиб бу шаҳарнинг но-

– Ҳар қандай ҳассос шоир 
ҳам бадиий таржима ишига 
бирданига ботина олмайди. 
Сиз қандай қилиб бадиий тар-
жиманинг гўзал ва мураккаб 
оламига кириб келдингиз?

– 1974 йили Қозоқ давлат 
(ҳозирги Миллий) универси-
тетини тугатдим. Шундан бир 
йил олдин университетнинг 
журналистика факультетида 
ўқиб юрганимда “Балдирған” 
(“Ниҳол”) номли болалар жур-
налига ишга кирдим. Шу вақт-
дан бошлаб болаларга шеърлар 
ёза бошладим. Менинг бахтимга 
бу борада қозоқ халқининг та-
ниқли болалар шоири Музаффар 
Алимбоев устозим бўлди. Жаҳон 
адабиёти намуналарини таржима 
қилиш ҳам журналдаги вазифала-
римдан бири эди. Хусусан, Жанни 
Родари, Сергей Михалков каби 
болалар ижодкорлари асарлари-
ни таржима қилардим. 1984 йили 
Қозоғистон Ёзувчилар уюшмаси-
га адабий маслаҳатчи бўлиб ишга 
ўтганимдан сўнг сўз мулкининг 
султони Алишер Навоий ижоди-
ни таржима қилишга киришдим. 
Шундан кейинги деяр ли 40 йил-
лик ҳаётимда Навоийнинг “Хам-
са”сини таржима қилиб келаман. 
Илк таржима қилган дос тоним 
“Садди Искандарий” 1989 йили 
Олмаотадаги “Жазуши” нашри-
ётида алоҳида китоб ҳолида нашр 
этилди. 2008 йили қайта чоп этил-
ди. 2019 йили “Лайли ва Мажнун” 
достони билан бирга “Хамса” но-
мида яна қайта нашрдан чиқди. 
Бунгача, 1991 йили Навоийнинг 
бир неча ғазаллари менинг тар-
жимамда “Бақо гули” тўпламида 
чиқди. Ҳозир “Фарҳод ва Ши-
рин” достонининг таржимасини 
тугатаяпман. “Хамса”нинг бошқа 
дос тонларини ҳам таржима қи-
лишга киришдим. “Хамса”даги 
барча дос тонларни тўлиқ таржима 
қилиб, улуғ шоирнинг муқаддас 
руҳи олдида ҳисобот беришни 
орзу қиламан! Менга Ўзбекистон 
Ёзувчилар уюшмасига аъзо бў-
лиш, буюк шоир номи билан атал-
ган Навоий шаҳрининг фахрий 
фуқароси бўлиш бахти буюрди. 
Бу аслида Алишер Навоийга кўр-
сатилган эҳтиромдир.

– Сизнингча адабий асарлар 
қандай таржима қилиниши ке-
рак?

– Қозоқ адабиётида бадиий тар-
жиманинг илк юксак намунаси ни 
яратган бизнинг буюк шоир ва му-
тафаккиримиз Абай Қўнонбоев-
дир. Мен ҳам Абайни ўзим учун 
таржимонликнинг “Темирқозиқ 
юлдузи” деб билдим. Абай ада-
бий асарларни қандай таржима 
қилди?! Масалан, таржима қили-
надиган асарда “стакан” деган сўз 
учради, дейлик. Уни ўша ҳолича 
таржимада бериб бўлмайди, уни 
қозоқ ўқирмани қабул қилмай-
ди. Абай ушбу сўзни “таржима 
тегирмони”да майдалаб эритади 

ва қайта қолипга қуяди. Натижа-
да қозоқча “тўстаған” деган сўз 
пайдо бўлади. Шунда оригинал 
асардаги муаллиф айтмоқчи бўл-
ган ўй- фикри ҳам таржимада аниқ 
ифодаланади. Таржимон, аввало, 
аслият муаллифи нима демоқчи 
бўлганини англаши керак. Маса-
лан, Алишер Навоий кўпинча ўз 
асарларида бир нарсани тасвир-
лайди-ю, лекин аслида бошқа нар-
са ҳақида айтмоқчи бўлади. Тар-
жимон муаллифнинг айтмоқчи 
бўлган асл фикрини аниқ нишон-
га ола билсин. Ва албатта, шеърий 
асарнинг бадиияти, поэтик қувва-
ти ва ҳарорати таржимада тушиб 
кетмаслиги керак. Асарини таржи-
ма қилаётган муаллифингиз билан 
мусобақага киришишингиз керак. 
Агар шундай ёзилган экан деб, 
фақат муаллифнинг этагидан уш-
лаб юраверсангиз, таржима асари 
ҳақиқий поэзия, ҳақиқий адабий 
асар бўлмайди. Масалан, Абай-
нинг “Қоронғу тунда тоғ қалқиб” 
шеъри Гёте ижодига мансуб “Сай-
ёҳнинг тунги қўшиғи” шеърининг 
таржимасидир. Абай уни немис 
тилидан эмас, М. Лермонтовнинг 
рус тилига эркин таржимаси мат-
нидан ўгирган. Учаласини қи-
ёслаб кўринг-чи?! Улардаги сўз-
лар бир-бирига ўхшамайди, лекин 
аслиятдаги ўй-фикр сақланган, 
бадиий гўзаллик сақланган. Баъ-
зан шу шеърни ўқиганда Абай-
нинг таржимаси аслиятдан ҳам 
кучлироқми, деб ўйлаб қоламан. 
Чунки у шеърни қозоқ халқининг 
тафаккурига яқинлаштириб тар-
жима қилган. Таржимон таржима 
асарига ўз асаридек муносабатда 
бўлиши керак. У таржимоннинг 
ўгай боласи эмас, ўз боласи, ўз 
фарзанди.

– Адабий алоқаларни, хусу-
сан, қардош эллар ўртасидаги 
адабий алоқаларни ривожлан-
тиришда бадиий таржиманинг 
ўрни ҳақида нима дейсиз?

– Адабий алоқалар адиблар 
учун хизмат қилмайди. Адабий 
алоқалар, аввало, адабиётлар 
учун, адабиётсевар китобхонлар 
учун хизмат қилиши керак. Маса-
лан, жаҳон адабиёти намуналари 
деганда Европа, Америка ҳамда 
жаҳон адибларини таржима қилиш 
урф бўлган. Абайни  Михаил Ду-
дин каби зўр таржимонлар жаҳон 
тилларига таржима қилди. Лекин 

уни жаҳон тилларига тўлақонли 
таржима бўлди, деб айта олмай-
ман. Таржима қилиб бўлмайди 
ҳам. Масалан, Абай бир шеърида: 
“Лойқа сувга мой битмас қўй ўт-
са-да”, дейди. Шуни бошқа тил-
ларга таржима қилиб кўринг-чи, 
жаҳон китобхонлари тушуна ола-
дими?! Уни фақат қозоқ халқи-
нинг ҳаётини, турмуш-тарзини 
билган китобхонгина тушунади. 
Абайнинг шеърларини жаҳон 
тилларига тўлақонли таржима 
қилиб бўлмайди, дейишимнинг 
сабаби шунда. Миллий шоирлар, 
деб аталадиган шоирлар бўлади. 
Уларни фақат ўз миллатининг 
вакилларигина тушуна олади. 
Уларни таржима қилганингиз 
билан асл маъноси чиқмайди. 
Маъноси ўзгариб, бошқа маъно 
касб этади. Аслида бундай ижод-
корларнинг асарларини жаҳон 
тилларига таржима қилишнинг 

ҳожати йўқ. Шунинг учун, ав-
вало, қардош халқлар бир-бири-
нинг адабий асарларини таржима 
қилиши керак. Чунки уларнинг 
тарихи, тафаккури, менталитети 
жуда яқин. Адабий асарлар қар-
дош тилларга таржима қилинса, 
кўпроқ муваффақиятли чиқади. 
Менинг қардош ўзбек халқининг 
буюк шоири Алишер Навоийни 
таржима қилишимнинг сабаби 
ҳам шундадир. Қардош халқлар 
бир-бирининг адабиётини таржи-
масиз ҳам тушунади, деган фикрга 
ҳам мен қаршиман. Қардош халқ-
нинг кундалик ҳаётда қўлланади-
ган тилини тушуниш мумкиндир, 
лекин адабий тилини-чи?! Унинг 
бадиияти-чи? Шунинг учун қар-
дош халқлар ўртасидаги адабий 
алоқаларнинг тараққий этишида 
бадиий таржимани ривожланти-
риш жуда ҳам муҳим. 

– Алишер Навоий адабий меро-
сининг туркий халқлар, хусусан, 
қозоқ халқи маънавий оламидаги 
ўрнини қандай баҳолайсиз?

– Алишер Навоий асарлари 
– туркий халқларнинг маъна-
вий устунидир. Унинг маънавий 
олами уфқи очилгани сари Абай 
оламининг маънавий фазоси ҳам 
кенгайиб боради. Биз Абайдаги 
донишмандликнинг ёрқин қир-
раларидан аксланаётган Навоий 
даҳосининг нурларини кўрамиз. 
Алишер Навоий ўз асарларида 
урушлар одамлар ҳаётини барбод 
этишини, инсон ҳаётининг мақ-
сади тинч лик-осойишталик экан-
лигини тараннум этса, Абай ҳам 
“Одамзоднинг барин севгил, бо-
вурим деб!”, дея инсонпарварлик-
ка чорлайди. Абайнинг буюклиги 
Навоий даҳосининг қонуний да-
вомидир. Яъни Абай ўзидан беш 
аср аввал яшаган Навоийнинг бе-
восита шогирдидир. 

Навоийнинг устозлари “Хам-
са”сини форсийда ёзган, Наво-
ий эса ўз асарини туркий тилда 
яратди ва туркий тилнинг адабий 
тил бўла олишини асослаб берди. 
Шу боис ҳам Алишер Навоийни 
туркий халқлар маънавиятининг 
олтин устуни деймиз. Алишер На-
воий – туркий дунёнинг маънавий 
бирлаштирувчисидир.

Турсунали АҲМЕДОВ 
суҳбатлашди.

Несипбек АИТУЛИ:

БУ — НАВОИЙГА 
КЎРСАТИЛГАН 
ЭҲТИРОМДИР
Умрининг қирқ йилини Алишер Навоий “Хамса”сини 

қозоқ тилига таржима қилишга сарфлаган шоир ва таржи-
мон, Қозоғистон Республикаси Давлат мукофотининг соҳиби 
Несипбек Аитули билан қардош халқлар ўртасидаги адабий 
алоқалар ва бадиий таржиманинг ўзига хос жиҳатлари, улуғ 
ўзбек шоири меросининг туркий халқлар маънавий оламида-
ги ўрни ҳақида суҳбатлашдик.

Навоийдан савод очдим,
Махтумқулидан дурлар сочдим.

БЕРДАҚ

Баҳор кайфияти ўзгарувчан бўлади. Навоий шаҳри-
га сафар тўғрисида хабар тарқалганида, кунда кўриб 
юрган, ўзимизнинг саҳро-да, деб қўйган эдим. Кейин-
роқ “Афросиёб” поездида боришимизни айтишганида, 
ўша темир қанотда учиш истаги пайдо бўлди. “Афро-
сиёб” оддий поезддан уч баробар тез юрар экан. Вок-
залда эски қадрдонларим Дўсмурод билан Баҳриддин 
кутиб олганидан бошим осмонга етди.

“Мумтоз шеърият” тадбирлари халқаро Турксой Ёзар-
лар бирлиги доирасида ўтказилгани айни муддао бўлди. 
Анжуман оқсоқоли, атоқли озар ёзувчиси Анар муаллим, 
эски қадрдоним улуғ қозоқ оқини Улуғбек Эсдавлет, 
қирғиз, татар, бошқирд ёзувчи, шоирлари даврасида ўзи-
мизни жуда эркин ҳис этдик. Учрашувларда ҳар ким ўз 
она тилида шеърлар ўқиди, улар ҳаммага тушунарли эди.

Навоийликларнинг кенгфеъллиги-ю меҳмон-
дўстлигини қўноқлар таърифлайверсин, мен туркий 
халқлар бирлиги ва қадрдонлиги ҳақида гапирмоқ-
чиман. Уларнинг келиб чиқиши, тили, турмуш тарзи 
бирлиги аён ҳақиқат. Улар бир-бирисиз яшаши амри 
маҳол. Шуни яхши тушунган туркий давлатлар раҳ-
барларининг қадрдонлик илдизларини туташтиришга 
интилишлари табиий. Турк дунёси минг йиллардан 

буён бор, кейин ҳам бўлади. У ҳар бир миллатнинг 
қад риятлари ва маданияти, тили, адабиёти ва маънави-
ятини тан олади, қадрлайди. Туркия собиқ президенти 
Турғут Ўзал 1993 йили Анталия да бўлиб ўтган анжу-
манда бу ҳақда шундай деганди: “Ўрта ер денгизидан 
тортиб, Япон денгизигача бўлган ҳудудда жойлашган 
турк дунёси озод ва обод бўлади”. Ҳа, шундай бўл-
ди, давлатчилигимиз мус таҳкамланиб, бугун туркий 
халқлар оғизбирликка эришди. Бу ғоянинг амалиётида 
зиёлиларимиз ўрнак кўрсатяпти. Навоийдаги анжуман 
бунинг ёрқин далили. Айни пайтда ўрта турк алифбо-
си ва ўрта турк тили соҳасида ишлар кетаяпти.

Сўз мулкининг султони Мир Алишер Навоий номи 
билан аталган шаҳарда бошланган турк дунёсининг 
руҳий бирлиги анжумани давлатларимиз раҳбарлари ке-
лишувига биноан ўтказилгани, айниқса, аҳамиятлидир. 
Ўтган йили “Маҳбуб ул-қулуб”нинг бир қисмини қо-
рақалпоқ тилига таржима қилиб, “99-толғаў” номи билан 
чоп этган эдим. Китобни рассом қудамнинг чизган расм-
лари безади. Икки қуда бирлашиб, авлодларга бир китоб 
– Навоийнинг “Ошиқ кўнгиллар”ини васият қилдик.

Навоийдан Тошкентга ҳам “Афросиёб” тезюрар по-
ездида қайтдик. Қизилқум саҳросидан ўтаётиб, орқам-
дан Оролқум бостириб келаётгандай қараб қўяман. 
Хайрлашишни истамаган Баҳриддин дўстим бизни 
Самарқандагача кузатиб келди. Мен эса дўстим Улуғ-
бек Эсдавлетни Тошкент аэропортига кузатиб қўй-
дим… Кўришгунча хайр, дўстлар!

Ватанимизнинг юксак мукофотини ўзбек 
халқининг ҳам севимли ёзувчиси Анар 
муаллимга тантанали равишда топширди. 
Анар муаллимнинг ўзбек ва озарбайжон 
халқлари, умуман, туркий халқлар ўртаси-
даги дўстликни мустаҳкамлаш борасидаги 
хизматлари алоҳида қайд этилди. 

– Ўзбекистоннинг юксак ордени билан 
мени тақдирлагани учун Президент Шав-
кат Мирзиёевга чин қалбимдан самимий 
ташаккурлар айтаман, – деди Анар Рза-
ев. – Бу мукофот мен учун кутилмаган 
ва жуда ҳаяжонли бўлди. Очиғи, фармон 
ўқилганда ғоят тўлқинланиб кетдим. Мен 
бир неча орденлар, мукофотлар олганман. 
Аммо Ўзбекистоннинг “Дўстлик” ордени 
мен учун алоҳида аҳамиятга, қадрга эга. 
Чунки Ўзбекистонда менинг ўқувчиларим 
кўплигини биламан ва бундан фахрлана-
ман. Энди мен ҳам Озарбайжон, ҳам ўзбек 
ёзувчисиман. Бу мен учун шараф. 

Шу ўринда алоҳида таъкидламоқчи-
манки, Ўзбекистонда Президент Шавкат 
Мирзиёев раҳбарлигида беқиёс ислоҳат-
лар олиб борилаётир. Мен бунга 2018 
йилда келганимда гувоҳ бўлган эдим. Бу 
юртда инсон манфаати учун амалга оши-
рилаётган ишлар, айниқса, ёзувчиларга 
кўрсатилаётган эътибор ва ғамхўрлик 
ҳар жиҳатдан ўрнак олса арзигуликдир. 
Ёзувчилар уюшмаси учун алоҳида бино 
қурилгани, ёзувчилар учун бир нечта кўп 
қаватли уйлар қурилгани... булар айтишга 

осон. Булар ҳақида мен 2018 йилги сафа-
римдан қайтгач, Озарбайжон матбуотида 
батафсил ёзган эдим.

Ўтган беш йил мобайнида Ўзбекис-
тонда амалга оширилган ишлар, адабиёт 
соҳасидаги янгиликлар ҳақида дўстларим, 
ҳамкасбларим тўлқинланиб гапириб бе-
ришди. Навоий шаҳридаги ўзгаришларни 
кўриб бу гаплар нақадар ҳаққоний эканига 
ишонч ҳосил қилдим. 

Дарвоқе, анжуманларимиз улуғ ўзбек 
шоири номи билан аталувчи шаҳарда ўта-
ётгани ҳам теран рамзий мазмунга эга. 
Зеро, Алишер Навоий нафақат ўзбек ада-
биётининг, балки бутун туркий халқлар-
нинг фахри, маънавий устозидир. Низо-
мий биринчи бўлиб “Хамса” ёзган, аммо 
у форс тилида битган, Навоий эса илк 
туркий “Хамса” муаллифи.

Шундан кейин “Ватан манзумаси” ада-
бий-маърифий дастури намойиш этилди. 
Эртаси куни қатнашчилар Алишер Навоий 
ҳайкали пойига гул қўйиб, буюк бобомиз 
хотирасига ҳурмат бажо келтирди. Сўнгра 
“Яшил макон” дастури доирасида меҳ-
монлар дарахт экишди. 

Навоий вилояти ҳокимлиги биносида 
ТУРКСОЙ Ёзарлар бирлигининг биринчи 
йиғилиши бўлди. Уни ушбу уюшманинг 
бош котиби Султон Раев бошқарди. Тад-
бирлар юксак савияда ташкил этилгани 
учун Ўзбекистон раҳбариятига, Навоий 
вилояти ҳокимлигига миннатдорлик бил-

дирди. ТУРКСОЙ Ёзарлар бирлиги кен-
гашининг қарорига биноан Анар Рзаев 
мазкур уюшманинг “Олтин нишон”и билан 
тақдирланганини эълон қилди ва “Олтин 
нишон”ни Анар муаллимга топширди. 

Йиғилишда ТУРКСОЙ Ёзарлар бир-
лиги олдида турган вазифалар ҳақида 
батафсил фикр юритилди. Ҳар бир мам-
лакат вакили ўзининг таклифларини айт-
ди. Уларнинг барчаси ягона мақсадига 
– туркий тилли давлатлар адабиётини ри-
вожлантириш, ўзаро ҳамкорликни янада 
мустаҳкамлаш масалаларига қаратилди. 

Меҳмонлар Навоий шаҳар боғида таш-
кил этилган сумалак сайлида иштирок эт-
дилар, сумалак пишириш жараёни билан 
бевосита танишдилар. Қадим Нуротага 
ташриф буюриб, зиёрат қилдилар. 

Анжуман иштирокчилари қатори Анар 
муаллим ҳам тадбирлар юқори даражада 
ташкил этилганини, Ўзбекистонда адаби-
ётга ниҳоятда катта эътибор берилаётга-
нини ҳар бир чиқишида алоҳида таъкид-
лади. 

– Мен Ўзбекистондан жуда бой таассу-
ротлар билан қайтмоқдаман, – деди Анар 
муаллим. – Мени энг ҳайратга солган ва 
ҳавасимни келтиргани, бу – Президент 
Шавкат Мирзиёев раҳбарлигида ёзувчи-
ларга кўрсатилаётган эътибор ва ғамхўр-
лик бўлди. Ўзбек халқига тинчлик, фаро-
вонлик, унинг фидойи, жонкуяр раҳбарига 
сиҳат-саломатлик, узоқ умр, машаққатли 
фаолиятида зафарлар тилайман. Пре-
зидентларимиз Илҳом Алиев ва Шавкат 
Мирзиёев ўртасидаги дўстлик бундан-да 
мустаҳкамлансин! Уларнинг дўстлиги 
халқларимиз дўстлигининг асосидир!

Маматқул ҲАЗРАТҚУЛОВ

ҲАМ ЎЗБЕК ЁЗУВЧИСИМАН

мини сўрайди. “Навоий”, дейди 
ҳамроҳлари. Тўғон  ҳамроҳлар са-
волимни тушунмади, деб ўйлайди. 
У шоирни эмас, шаҳарнинг номини 
сўраётгани айтади. 

– Навоий, – дейди ҳамроҳлари. –  
Бу шаҳарнинг номи Навоий.

Адиб  бизлар учун кўникмага 
айланган бу жавобдан ҳайратга ту-
шади.

– Биз, – деган эди Тўғон анжу-
манда қатнашаётган туркий халқлар 
шоиру ёзувчиларига қарата, – шоир-
ларни ардоқлашни ўзбеклардан ўр-
ганишимиз керак.

Мен унинг бу гапларидан ҳозир-
гача фахрланиб юраман.

Ўзбекистонда биринчи бор ўтка-
зилаётган бу шеърият фестивалининг 
Навоийда қарор топиши менга Оллоҳ 
буюрган ишдай туюлди. Нақадар но-
зик фаҳм билан ўйланган!

Фестиваль юқори савияда ўтди. 
Бараварига бир неча йўналишда 
тадбирлар уюштирилди. Мушоира-
лар, мулоқотлар қизғин кечди. “Тур-
кий адабиёт дурдоналари” ва ўттиз 
жилд ли  “Истиқлол даври навоий-
шунослиги”  мажмуаларининг тақ-
димотлари ўтказилди. Навоийнинг 

қозоқ тилида чоп этилган “Хамса”-
сининг тақдимоти эса алоҳида кўта-
ринкилик руҳида ўтди. Қозоқ шоири 
Несипбек Аитули бу таржимага ўт-
тиз йиллик умрини бағишлаганини 
айтди. Бу камтаргина инсон Навоий 
учун ўттиз йиллик умрини аямаган! 
Бу иш ҳам туркий халқларнинг бир-
дамлиги учун маҳобатли ҳайкалдир.

Яна қадрдон дўстларимиз билан 
учрашувлар! Янги танишувлар!..

Бу лаҳзалар ҳам адабиётимиз, 
демак, халқимиз учун бекорга кет-
майди. Чунки бу анжумандаги суҳ-
батлар ҳам аслида тажриба алма-
шиш, бир-бирига дарс беришдир. 

Ҳамжиҳатликда гап кўп. Олтой-
ликларда бир мақол бор: “Бир гул 
баҳор бўлмас”. Мен бу адабиёт бай-
рамида турфа туркий гуллар очил-
ган баҳорни кўрдим. 

Анжуманлар якунида Навоий 
вилояти ҳокимининг ўринбосари 
Яшин укамиз, туркий халқлар ёзув-
чиларининг бундай анжуманини 
анъанавий тарзда Навоийда ўтка-
зиш таклифини айтди. 

Меҳмоннавоз ўзбек!  
Бу таклиф ҳам кўнгилга хуш 

ёқди.
Хуллас, биз Туркий халқлар бир-

лигида янги босқичга кўтарилдик.  
Бу кўтарилиш барқарор бўлсин!

ÁÀ¥ÎÐ Á¤ËÌÀÑ

РУҲИЙ БИРЛИК АНЖУМАНИ

Оразбай АБДУРАҲМОНОВ,
          Қорақалпоғистон ва 
Ўзбекистон халқ ёзувчиси

Жумладан, янгиланаётган Конституция да ҳар 
кимнинг уй-жойли бўлиш ҳуқуқи белгиланмоқда. 
Мазкур норманинг белгиланиши ҳар бир фуқаро, ай-
ниқса, ёш оилалар ўз хонадонига эга бўлиши шахс-
нинг ижтимоий барқарорлигини ва ҳаётдан розилик 
даражасини оширади. Бошпана бўлиб, банд лиги 
таъминланмаса-чи? Унда фуқаро ҳаётидан рози 
бўлармикан, деган саволга жавобан Конституция-
мизнинг 43-моддасида “Давлат фуқароларнинг 
банд лигини таъминлаш, уларни ишсизликдан ҳимоя 
қилиш, шунингдек, камбағалликни қисқартириш 
чораларини кўради. Давлат фуқароларнинг касбий 
тайёргарлигини ва қайта тайёрланишини ташкил 
этади ҳамда рағбатлантиради.

Ҳар ким ишсиз қолганда ижтимоий таъминот 
олиш ҳуқуқига эгалиги мустаҳкамланмоқда. Ҳар бир 
инсоннинг ишсизлик шароитларига кўра тирикчилик 
учун маблағ бўлмай қолган бошқа ҳолларда таъмин-
ланиш ҳуқуқига эга эканлиги мустаҳкамланмоқда”, 
деган норма киритилаётгани эътиборга лойиқдир. 

Иккинчидан, 42-моддага: “Ҳар ким муносиб 
меҳнат қилиш, касб ва фаолият турини эркин тан-
лаш, хавфсизлик ва гигиена талабларига жавоб бе-
радиган қулай меҳнат шароитларида ишлаш, меҳна-
ти учун ҳеч қандай камситишларсиз ҳамда меҳнатга 
ҳақ тўлашнинг белгиланган энг кам миқдоридан кам 
бўлмаган тарзда адолатли ҳақ олиш, шунингдек ку-
затиб ишсизликдан қонунда белгиланган тартибда 
ҳимояланиш ҳуқуқига эга. Меҳнатга ҳақ тўлашнинг 
энг кам миқдори инсоннинг муносиб турмуш дара-
жасини таъминлаш зарурати ҳисобга олинган ҳолда 
белгиланади. 

Ҳомиладорлиги ёки боласи борлиги сабабли 
аёлларни ишга қабул қилишни рад этиш, ишдан бў-
шатиш ва уларнинг иш ҳақини камайтириш тақиқла-
нади”, деган норма қўшилган. Эндиликда ёш келин-
лар, аёллар, ёш фарзанди ҳамда ҳомиладорлиги 
учун ишга қабул қилинишининг ҳуқуқий ечими, ҳатто 
кафолати Конституцияга киритилиши асрий орзу 
эмасми? Айниқса, 44-моддада белгиланган бола-
лар меҳнатининг боланинг соғлиғига, хавфсизли-
гига, ахлоқига, ақлий ва жисмоний ривожланишига 
хавф солувчи, шу жумладан, унинг таълим олишига 
тўсқинлик қилувчи ҳар қандай шакллари тақиқла-
ниши азиз фарзандларимизнинг шахсий ҳуқуқлари 
кафолати эмасми?! 

Учинчидан, аҳолининг кафолатланган бепул тиб-
бий хизматлардан фойдаланиши ҳам лойиҳага кири-

тилмоқда. Умуман, лойиҳада аҳоли саломатлигини 
асраш билан боғлиқ нормалар тўрт баробар кўпай-
тирилмоқда. Бу аҳоли соғлиғини ишончли муҳофаза 
этиш ҳамда аҳоли, оналар ва болалар ўлими, юқум-
ли касалликлар таҳдидини бартараф этишда муҳим 
роль ўйнашини барчамиз яхши биламиз. 

Ижтимоий давлатга хос бўлган таълим соҳа-
сини қўллаб-қувватлаш  бўйича янги модда ва 
нормалар киритилиши ҳеч кимни бефарқ қолдир-
майди, деб ўйлайман.  Қонун лойиҳасига  кўра, 
таълим ва илм-фанга оид нормалар қарийб икки 
баробарга ошмоқда. Қувонарли томони, ёшлари-
миз учун олийгоҳларга давлат гранти ҳисобидан 
ўқиш ҳуқуқи қатъий белгиланиши билан бирга, 
давлат грантларининг ошиб бориши, шунингдек, 
яна бир  эътиборли жиҳати фуқароларнинг бепул 
бошланғич касб-ҳунарга ўқитилиши белгилан-
моқда. Бу, ўз ўрнида давлат томонидан оиланинг 
тўлақонли ривожланиши учун ижтимоий, иқтисо-
дий ҳуқуқларининг конституциявий кафолатлари 
мустаҳкамланаётганидан далолатдир. Яна бир то-
мони, фарзандлар тарбияси, уларга таълим бериш, 
баркамол вояга етказиш ҳам ота-она мажбурияти 
сифатида белгиланмоқда. Боланинг ҳуқуқлари, эр-
кинликлари ва қонуний манфаатларини таъминлаш 
ҳамда ҳимоя қилиш, унинг жисмоний, ақлий ва ма-
даний жиҳатдан тўлақонли ривожланиши учун энг 
яхши шарт-шароитларни яратиш давлатнинг бурчи 
сифатида белгиланмоқда.

Яна бир муҳим янгилик шуки, ногиронлиги бор 
болажонларимизга ўз тенгдош лари билан бир хил 
таълим олиши учун барча шароитлар яратилмоқда. 
Шунинг учун, бундай имкониятлар инклюзив таълим 
сифатида Конституцияга киритилмоқда. Бу нуқсон-
лари бор болаларимизнинг яккаланиб қолмаслиги, 
жамиятнинг тўлақонли аъзоси сифатида шакллани-
ши ва камол топиши учун жуда муҳимдир. Бу таъ-
лимни бизга бериб келаётган устоз-муаллимнинг 
улуғлангани ва Конституция да қадрланганини, ғурур 
ва фахр билан айтаманки, янгиланаётган Конститу-
циянинг энг катта ютуғидир. Бундай эътироф Янги 
Ўзбекис тоннинг куч ва қудрати таълим-тарбияда 
эканини устоз ва мураббийларимиз, албатта, чуқур 
ҳис этган ҳолда, Ўзбекистоннинг дунё ҳамжамият-
даги ўрнини янада юксалтиришга муносиб ҳисса 
қўшадилар.

Фируза МУҲИТДИНОВА,
Тошкент давлат юридик университети 
профессори, юридик фанлар доктори 

Бошланиши 1-саҳифада

Музей жуда қисқа муддатда қурилиб, 
меҳмонларга бағрини очди. Ўша йили 14 
мартда қарор қилинган бўлса, 18 октябр-
да музейнинг очилиш маросими бўлди. 
“Соҳибқирон юлдузи” газетаси ташкил қи-
линиб, унинг илк сони шу тарихий воқеа-
га бағишланди. Наҳорда дастлаб йиғилиш, 
сўнг миллий удумларимизга кўра ош тор-
тилди. Меҳмонлар дастурхондан турганда 
қуёш уфқдан энди бош кўтариб, заррин 
нурларини соча бошлаган эди. Чунки мам-
лакат раҳбарининг иш тартиби тиғиз, шу 
куни Самарқанд ва Шаҳрисабзда ҳам ҳай-
калнинг очилиш тадбирлари бўлиб ўтиши 
лозим эди. Қандай шукуҳли кунлар! Бир 

кунда уч шаҳарда тўй, уч ҳайкалнинг очи-
лиши! 

Албатта, музей биносининг тархи 
жаҳондаги энг нодир меъморий ёдгорлик-
лардан улги олиб яратилган эди.  Айниқса, 
Аградаги Тож Маҳал обидасининг гўзалли-
ги, бетимсоллиги  ёрқин намуна эди. Кей-
инчалик ўлчамлар ҳисоблаб чиқилганда, 
кўп кесмалар шу олий иморат билан ҳа-
моҳанг эканлиги маълум бўлди (негаки, 
санъат йўналиши, руҳ, қолаверса, дид ҳам 
муштарак-да). Музей гумбазининг ички 
кесими 23 метр, Тож Маҳалда эса 22 метр. 
Ердан гумбаз учигача 30 метр, Тож Маҳал-
нинг ички гумбази баландлиги 32 метр. 
Аградаги иморат умумий баландлиги 107 
метр бўлиб, гумбаз ички томондан ҳам 

алоҳида бўлинган. Тож Маҳал саккиз қир-
рали таг-заминининг томонлари 70 метр, 
музейнинг кесими ҳам шунча. Тож Маҳал-
нинг асосий иморати баландлиги 25 метр, 
музей иморатининг баландлиги 18 метр. 

Музей биноси уч қават бўлиб, асосий ки-
риш жойида цилиндрсимон айвон қаватлар-
ни туташтириб туради. Айвон марказидаги 
тош лавҳга Усмон Қуръони нусхаси қўй-
илган. Шифтдан осилиб турган 106 минг  
ёритқичли бўйи 8,5 метрли қандил бутун 
бинонинг кўрки. Девор сиртига  маҳобатли  
суратлар ишланган. Уларда Соҳибқирон-
нинг фаолияти диққат марказида. Деворий 
сурат уч қисмдан иборат. Унинг биринчи 
қисмида Темурбекнинг болалик, ўсмир-
лик, улғайиш даври акс этган: ёрқин юлдуз 

(бу бобомизнинг бахтли юлдуз буржида 
туғилганига ишора), бахт ва иқбол рамзи 
– Ҳумоқуш тасвири ва болалигидан юксак 
парвозларга шайланганига ишора сифатида 
лочин сурати. Иккинчи қисм бунёдкорлик 
фаолиятини ёритишга бағишланган. Унда 
Соҳибқирон қурдирган Шаҳрисабздаги 
Оқсарой ва Самарқанддаги Бибихоним 
масжиди манзаралари акс этган. Учинчи 
қисм – абадийлик деб аталган, унда сўнгги 
маскан – Гўри Амир мақбарасининг сурати 
берилган. 

Шарқона миниатюра санъати намуна-
ларига ўзгача жило бериш мақсадида 20 
килограмм олтин суви ишлатилган бу би-
нога машҳур наққош Абдираҳим Умаров 
етакчилигидаги “Усто” бирлашмасининг 

ҳунармандлари бор санъатларини намо-
йиш этишган. Деворларга зарқалам  хаттот 
Ҳабибулла Солиҳ Қуръон оятларини нақш 
этган. Шунингдек, Темур тузукларидан 
ибратли ҳикматлар дарж этилган.  Умуман, 
музей чинакамига миллий меъморлигимиз-
нинг энг сўнгги ютуқларини ўзида мужас-
сам этган, дейиш мумкин.

Музей ўтган йиллар давомида кенг 
қамровли маданий-маърифий марказга ай-
ланди. Ундаги экспонатлар сони мунтазам 
ортиб борди, ҳозир улар 10 мингни чама-
лаб қолди. Янги галереялар ташкил этилди. 
Жумладан, Темурий шаҳзодаларнинг су-
ратлари таниқли рассомларимиз томонидан 
мойбўёқда акс эттирилиб, алоҳида бўлимда 
жойлаштирилди. Турли илмий анжуманлар, 
халқаро симпозиумлар учун ҳам энг ўнғай 
жой шу ердаги муҳташам заллардир. Му-
зейга келувчиларнинг қадами узилмайди. 
Мамлакатимизга ташриф буюрган хорижий 
давлат раҳбарлари ҳам музейда бўлишни 
жуда хоҳлайдилар.

Музей мавқеи илмий доираларда яхши 
маълум. Унда сақланаётган қимматли қўл-
ёзмалар, нодир буюмлар кўплаб илмий 
тадқиқотларга мавзу бўлмоқда. Шу пайт-
га қадар Франция, Германия, Австралия, 
Ҳиндистон каби давлатларда ўтказилган 
халқаро кўргазмаларда ноёб экспонатлар 
намойиш этилди. Франция ва Нидерлан-
дияда Амир Темур ва темурийлар даврига 
оид фотокўргазма ўтказилди. Музей сайти 
(temurid.uz) ўзбек, рус, инглиз тилларида 
ишлаб турибди. Ёшлар ижтимоий ҳарака-
ти билан ҳамкорликда музейнинг тўлиқ 
виртуал кўриниши яратилди. Унда томоша  
заллари бўйлаб саёҳатга чиқиш мумкин ва 
экспонатлар замонавий 3D шаклда намоён 
бўлади. 

Пойтахтимизга узукка кўз қўйгандек 
ярашиб турган бино Соҳибқирон Амир Те-
мур ва темурийлар шавкатини замондошла-
римизга ҳикоя қилиб берувчи замонавий 
ифтихор дарсхонасига ҳар куни минглаб 
кишилар келади. Уларнинг кўпчилиги – эр-
тамиз эгалари бўлган мактаб ўқувчилари, 
талабалар, ёшлар. Балки ана шу ташриф ас-
носида уларнинг қалбида илк бор ўз милла-
тидан, унинг шонли тарихидан фахрланиш 
ҳислари уйғонар, шунчаки томошабин бў-
либ келиб, юрт эгасидек бўлиб қайтишар. 
Албатта, бу қутлуғ масканда бўлиш одамни 
юксак туйғуларга ошно қилиши, шубҳасиз. 
Ана шу руҳий қувватнинг тобора тўлишиб 
ва юксалиб боришини дилдан истаймиз.

Ҳаким САТТОРИЙ

ИФТИХОР ДАРСХОНАСИ

Беморликка чалинган шоҳ (омонат 
жон!) сарой донишмандаларига 
ҳаётнинг маъносини тушунтириб 

беришларини сўраганида улар дастлаб қирқ 
туя китоб келтирганлари, шоҳ(омонат жон!) 
фурсати бу китобларни ўқишга етмагани са-
бабли уларни мухтасар қилиб бир туяга ор-
тиб келишгани, буни ҳам ўқиш имкони бўл-
маганидан битта китобга жойлаб келишгани 
ва бу чоқда шоҳнинг жони бўғзида тургани 
боис унга “ҳаётнинг маъноси – туғилмоқ ва 
ўлмоқ” деб, калтагина тушунтириб қўя қо-
лишгани ҳақидаги ривоят. 

Ҳаёт – туғилиш, ўлиш ва унутилиш. 
Аммо “камон тортилиб, ўқ белгисиз ёқларга 
учгани” –  дунёга келгани заҳотиёқ, инсон 
тириклик сари, ўлимни тан олмай яшашга 
интилади. Диана ибодатхонасига ўт қўйган 
Геростратдан фарқли ўлароқ, бу йўлда санъ-
ат унга кўмакка ошиқади. Қоятошлардаги 
илк содда чизгиларидан тортиб мураккаб ус-
лублардаги намуналаригача унинг қулоғига 
мангулик қўшиғини куйлашга уринади. Йи-
роқ-йироқларда ўтмиш мавҳумоти қаъридан 
тош ёзувлар кўзга ташланиб қолади, қуламас 
маснадига жон-жаҳди билан ёпишган мангу 
ҳукмдор портретидаги мангу бўёқлар кўчиб 
тушиб, унинг ортидан ўткинчи дунёнинг ға-
риб дайди мусаввири мўралайди.

Қисқа фурсатда – туғилган, ўлган ва уну-
тилган, аслида ким эканидан хабарсизлик ҳа-
ётга санъат ҳодисаларини таққослаб таҳлил 
қилишга ўч билгичларнинг ўй-хаёллари ка-
норасиз дашту далаларга, юксак тоғларнинг 
пурвиқор чўққиларига, тубсиз самоларнинг 
сир-синоатларига овора эканида уларга до-
имий панд бериб келади. Бу фақат уларнинг 
жаноза намозида қатнашмаганининг ўзи би-
лангина боғлиқ эмаслигини фаҳмламоқ учун 
эса донолик талаб этилмайди.

Ҳали тупроғи совимаган майит қабри узра 
кўклаган майса-гиёҳлар шамолга неларни-
дир далолат этаётгандек силкинади. Ўзидан 
аввал асари ўлган ижодкор жигарбандлари-
нинг белгисиз маконларини бу ерлардан из-
лашлари шарт эмас. Қарғиш-дашномларга 
чидай олмай, боёқишлар балки ўз жонларига 
қасд қилишгандир?

Дурадгор, тикувчи ва яна бир ҳамроҳ эди 
улар. Ҳа, сафарга чиқишганди ва тун чоғи ўр-

монда тунаб қолишганди. Уламолар қавлида 
дунё сафари. Ўрмон ҳам бегона эмас. Али-
шер Навоий таъбири билан айтганда, аслида 
тўрт посдан иборат тунни ўз саноқларига би-
ноан учга бўлиб, қуръа ташлаб, иккиси уй-
қуга кетганида бири қўриқчилик қиладиган 
бўлди. Дурадгорнинг ошиғи ўнг келмади. У 
қўриқчиликни бошлаганида уйқу ғолиб кела 
бошлади. Ухлаб қолмаслик учун у эрмакка 
бир ёғоч бўлагини олиб, тарош лаб жажжи 
қиз шаклига солди ва қўриқчиликка тикувчи-
нинг навбати етганида, уйқуга кетди. Тикув-
чи қўғирчоққа куйлак тикиб, кийдириб қўй-
ди. Ва ниҳоят, навбат учинчи ҳамроҳга етди...

Учинчи ким? Биров руҳшунос, биров 
сеҳргар, биров жодугар деб талқин қилади. 
Ким бўлмасин, нафас пуркаб, у қўғирчоққа 
жон ато эта олди.

Жон ато этиш ҳолиққа хос. 
Махлуқ унинг измида тириклик ўрмони-

да бир тун қўниб, яна мангу маконига равона 
бўларкан, муваққат қўналгоҳидаги аъмолига 
биноан ўз амалини бажариб, из қолдиришга 
уринади. Бу қисқа фурсат қўғирчоқни жон-
лантириш қудратига эга бўлган илоҳий зотни 
таништириб ўтиш имконини яратиб кетади.

Бу Одамхудога Ижодкор деб ном беради-
лар.

Дон Кихотдан Улиссгача, Дон Жуандан 
Фаустгача, Қори Ишкамбадан шум бола Қо-
равойгача – барчаси ҳаётда аввалдан мавжуд 
бўлган, ўзига жон ато этувчи Ижодкори кели-
шини кутганлардир.

Биров эслаб-биров эсламаган ҳамма қа-
тори бу ўткинчилар қошида Ижодкор пайдо 
бўлиб, улар бошида сеҳрли таёқчасини сил-
китгани заҳотиёқ боқийликка эришдилар. 
Сеҳрли таёқча Истеъдод эди.

Турли миллату ирқдаги оддий аҳолидан 
фарқли ўлароқ умумбашарийликка мансуб бу 
инсонлар(образлар!) адабий ареал – адабий 
аҳолини ташкил этишди. Энди улар осмони-
да қуёш ботмайди, фурсат оқимида оқиб ўтиб 
кетиш бахтсизлигидан  мангу озодликка эри-
шадилар. Уларнинг яшаш тарзи-ю орзу-умид-
ларига, мақсадига эътибор дилга ғуссадан ўзга 
ёрқинроқ туйғу солишга қодир бўлмаган (“Ин-
нал инсаана лафии хуср” – “Ҳар бир инсон 
зиёнда(бахт сизликда)дир!” “Аср” сураси, 2- 
оят.) ўткинчи  ҳодисалардан инсоният нигоҳи-
ни мангу илоҳий завол билмас юксакликларга 
қаратиши билан аҳамият касб этади. 

Бундай қудрат халққа хос. Ўзи каби халқ-
нинг орзу-умидлари ҳам ҳеч қачон завол бил-
майди. Эски гап бўлса ҳам, такрорлаш ўрин-
лики, халқ ҳамишагидек саховат кўрсатиб, 
қаҳрамонларига ўзининг ажралмас фазилат-
лари, яхши хислатлари, руҳи ва жисмоний 
куч-қувватини сахийлик билан улашишга 
ҳамиша тайёр туради. Асил ижодкорлик ҳам 
халққа хослиги шундан.

Ҳамма қатори ўйин ўйнаб, мол боқиб юр-
ган Ҳакимжон Алпомишга дўнганида энди 
халқ майда-чуйда юмушларни ўзи бажариб 
туришни зиммасига олган ҳолда, унинг қў-
лига найза-камон тутқазади. 

Олинмаган қасослар қаҳрамонлар қиёфа-
сида намоён бўлади. Ожизликдан ингра ган 
бечоралар Асқартоғ чўққисининг бир камон 
ўқидан қулаб тушаётганини завқ-шавққа 
берилганча олқишлайдилар. Ўзларига зулм 
ўтказаётган золимлардан ҳам мана шу аза-
мат камончи ўч олиб беришига  энди астой-
дил ишонган ҳолда унга камоннинг янаям 
залворлироғини танлайдилар.  Унга чексиз 
муҳаббат қўядилар, бошларга кўтаради-
лар, мангу ҳаёт бағишлайдилар. Бу усулдан 
фойдаланишга уринган соҳиби қудратлар 
ўзларини салтанат тимсоли қиёфасида ман-
гу боқийликларини даъво қилиб, аксинча, 
нафратга дучор бўладилар.

Ҳар қандай афсонавий қаҳрамон қўлида-
ги найза-камон, миллатидан қатъи назар, та-
момила халқникидир. Унинг мардлиги халқ 
орзу қилган мардликдир. Унинг жасорати 
ҳам шундай жасоратдир. У қасос олганда ҳам 
халқ қасосини олади. Шу сабабли, йўқолиши 
мумкин бўлган қавмлар ёки нариги дунёга 
кетишга муҳаққақ этилган бандалар орасида 
угина ўлим билмайди ва мана шу фазилати 
билан ўз қавми ҳамда яқинларига руҳан ман-
гулик бағишлайди. Умар Хайём айт ган “Дар 
ин дунё як работу ду дар аст, Дар ин дунё 
ҳар рўз қавми дигар аст” мисраларининг “Бу 
дунё бир работу икки эшикдир, Бу дунёда ҳар 
кун ҳар хил қавмдир” иккинчи сатридагилар 
биринчи сатридагиларни ҳамиша тушунаве-
ришмаса-да, бора-бора йироқлашиб мавҳу-
мот қаърига қатлам-қатлам сингиб кетиш-
са-да, ўз орзу-ниятлари билан жилолантирган 
қаҳрамонларига келганда ўзаро тушунмовчи-
лик ва англашилмовчилик лар дарҳол барҳам 
топиб, ундан куч-қувват олишаётганини ин-
кор этишмайди.  Ҳар бир ўткинчи қавм уни ўз 

работида истиқомат қилаётганига астойдил 
ишонади. Бу ишончнинг рўёси муваққатлик 
ҳақлигидан ҳамиша устундир.

Кунтуғмишнинг даврасидан бўза сип-
қормоқ ор зуси ўткинчи гап-гаштаклар-
да кайфи ошиб, гандирак лаб юрганлар-
ни тўда-тўдаси билан тубанлик бағрига 
улоқтириб юборади. Шунда қай ҳодисалар 
хаёлу қай бири ҳаётлиги юз кўрсатади. 
Гўрўғли, Равшану Авазлар ва яна қанча-
дан-қанча хаёлимиздан кўтарилгани билан 
аслида унутилмас ва ўлмас адабий аҳоли 
инсонийлик юзасидан бизнинг сифатимиз-
ни асл ҳолимиздан кўра анча юксакликлар-
да кўтариб туришади. 

Дунёдаги барча халқларнинг бун-
дай адабий образлари бир жойга 
жамлангудек бўлса, катта нуфуз-

га эга аҳоли сифатида бўй кўрсатади. Улар 
ўлим билмаслиги билан “Бу дунёда моли 
омонат, ўзи меҳмон бўлмаган бирон киши 
йўқ, уларнинг амалларигина қолур!”, деган 
сўзлар билан кузатиб чўбин отга сувор бўла-
ётганлардан фарқланиб туради. Негаки, улар 
ўзларига манзил-мароҳил излаганларида на 
оддий банда каби хаёл ўғрилари дашту да-
лаларга, юксак тоғларнинг пурвиқор чўққи-
ларига; на шаккоклиги туфайли абадул абад 
бадарға этилган шайтони лаин сингари то-
мирлар оралаб оқар қизил сувларга эмас, 
бўм-бўшлиги ва ғариблиги билан ҳувиллаб 
ётган Кўнгил маконига қўр ташлашади. 

Тошкент шаҳрида Шум болага ҳайкал 
қў йилди. Шум бола ҳайкали қошига борга-
нимиз заҳотиёқ унинг қачонлардир дунёдан 
ўтиб кетган, аммо мана шу ўлмас образи 
туфайли ўзи ҳам барҳаёт Ижодкорини ҳам 
эслаймиз. Ўрмондаги ўша ҳамроҳларнинг 
учинчиси шу киши эмасмикан? Нега бўлма-
син? Албатта, шу! У ҳолда дурадгор билан 
тикувчи қани? 

Дурадгор ва тикувчи халқ. Олмонлар оғ-
заки ижодида Фауст Гётега қадар мавжуд эди. 
Дон Жуан ҳам шундай – Байронга қадар ҳам 

у инглизларники бўлиб келган. Шум бола 
ҳам шундай. Ўзбек халқ эртак ларида Қора-
войнинг етимлигидан тортиб сигир ўрнида 
эшак суйиб қўйгани-ю, қушларга қатиқ бе-
риб “боққани”гача – қисса сюжетидаги бар-
ча-барча деталлар аввалдан мавжуд.

Аслида бу қисмат ҳам тасодифий бўлмай, 
“етимлик нимадир бизлардан сўра, ўнинчи 
йилларнинг саргардонлиги”ини бошдан ўт-
казган Ижодкорнинг кўча-кўйларда, бозор- 
ўчарларда хору зор ўз сиймосини излаб юр-
гани унда илоҳий нафасни етилтирган эди.

“– Нима қилиб тонг азонда тентираб 
юрибсан, болам? Нима йўқотган эдинг?

– Даладан тушдим, ота.
– Ҳа, шундай бўлади, болам, Тошкентнинг 

тариғини еган чумчуқ Макатиллодан қайтиб 
учиб келади, ота-онанг борми?

Гапни чўзиб ўтирмаслик учун, “ўлиб кет-
ганлар”, деб қўя қолдим.

– Шунақа бўлади. Ота-она деган мўрт ке-
лади. Ҳай, зарарсиз. “Яхши бузоқ икки онани 
эмибди”, дегандек, ўзинг эпчил бўлсанг, ота 
топиб оласан. Отаки топилади, она деган ўз 
оёғи билан келади”.

Ўзидан кўра қаҳрамони узоқроқ, балки 
мангу яшашини ҳис этиб қалам тебратган 
адибдан бахтиёрроқ зот бўлмаса керак ду-
нёда! Негаки, у табиатига кўра вақт ҳукмига 
қарама-қарши бора олиш қудратидан энг ав-
вал ўзи завқланади. Шу сабабдан бўлса керак, 
дастлабки номи “Довдираш”ни “Шум бола”га 
ўзгартириб, уни адабий аҳоли орасида арала-
шиб юришига имкон топиб берган Ижодкор 
ўзи четланиб, қаҳрамонга йўл очади. Шундай 
ҳоллар ҳам бўладики, баъзан фақат қаҳрамон 
яшаб қолиб, унинг яратувчиси номи изсиз 
йўқолиб кетади. Муаллифи номаълум асар-
лар дейишади. Суворийсиз арғумоқ. 

Муҳташам асарлар сарлавҳасига қаҳра-
монлар номи чиқарилади. Улар орасида, ҳеч 
шубҳасиз, Дон Кихот пешқадамликни қўл-
дан бермай келади. Ҳатто бу адабий қаҳра-
мон юрган йўлларга саёҳат уюштиришга 

    ВАТАН ТУПРОҒИ
Ҳар гал қишлоғимга борганим чоғи,
Бир туйғу дилимни титратар чунон.
Болалигим кечган Ватан тупроғи
Тафтидан жўшгайдир томиримда қон.

Бутун вужудимда шижоат, ғурур,
Она эл бағрида яна боламан.
Шиддатини инъом этган Булунғур
Сувидан сипқориб ҳузур оламан!

Қўй-қўзи боққаним қиру адирлар
Майсалардан турфа гилам тўшайди.
Ҳар гиёҳ, ҳар майса суюк, қадрдон,
Подачи болалар менга ўхшайди.

Ногaҳон кўзимда жилва қилар дур,
Бу соғинч ёшими, севинчмикан ё,
Кўнглимга қуйилар илоҳий ғурур,
Менинг юртим танҳо, Ватаним танҳо!

Омон бўл, эй Она маскан, бешигим,
Мен ҳамон болангман, сенга хуморман.
Сенинг дуонг билан бахтга эшлигим,
Сенинг бахтинг кўриб, мен бахтиёрман!

     МЕНИНГ БАХТИМ
Мени Мажнун атаб баъзи дўстларим,
Ортиқча мурувват кўрсатар ҳар дам.
Рост, қалбда армон кўп, лек азизларим,
Эрурман дунёда энг бахтли одам.

Бахтлиман – қўлимда ҳамроҳим қалам,
Қалбимда минг орзу ҳар тонг туғилар,
Суйганим ўша қиз тушда бўлса ҳам
Бир даста гул ила нозланиб кулар.

Мени сира ғамгин деманг, дўсту ёр,
Бошимда сарбоним, ҳур Ватаним бор.

Ёнимда сиз каби дўстларим бисёр,
Юксак давраларда топдим эътибор.

Баҳорий боғлари дунёга машҳур,
Бахтлар водийсида туғилган бўлсам
Ва юрт соғинчини билмасдан, шукур,
Ҳар лаҳза элимнинг камолин кўрсам,

Бу менинг бахтимдир, билинг, дўстларим...

    БОЛАЛИГИМ
Ўтди қанча ойлар ва йиллар,
Ўтди менинг тенг ярим умрим.
Ортда эса чинқириб қолди
Болалигим – гўзал баҳорим.

Ортда қолди ёшлигим менинг,
Эртак каби бахтли кунларим,
Юлдузларга орзулар битиб,
Бедор ўтган ойдин тунларим.

Қолди энди хотира бўлиб,
Гулғунчалар терган гул чоғим.
Гулим бир қиз қўлида сўлиб,
Қолди менинг гулзорим – боғим.

Остонада мени кузатган
Мунгли кўзлар – бир меҳр қолди.
Ўша қирда – мени узатган –
Болаликдан хотира қолди.

         ИШҚ ЎТИ
Ошиқ этсин экан ҳар зотни Аллоҳ,
Қовурғалар синсин юрак зарбидан.
Юз йил фароғатда яшамоқ гуноҳ,
Бир зум бўлса қийнал ҳижрон дардидан.

Надир кўзёш ва ғам, завқ ва шавқни ҳам
Билар фақат ошиқ бўлган бандалар.
Гар бўлса дунёда севгисиз одам,
У ҳам қабрларда ётган мурдалар.

Тангрим ёр васлига етказса ногоҳ
Абасдир мен учун жаннатга ҳавас.
Ёрим яшар уйни этгум саждагоҳ,
Мен энди Мажнунман, Олимжон эмас.

Ишқ ўти жаҳаннам ўтидан оғир,
Бошимдан кечирдим фарёд этмайин.
Ҳар не ишга ёлғиз Аллоҳим қодир,
Балки энди менга жаннат ҳам тайин.

               АЖР
Йигирма йил кутдим тунлари бедор,
Тангрим васлинг охир айлади ато.
Не бахт, ёнимдасан, қувончдан, дилдор, 
Исмимни унутиб қўйганман, ҳатто. 

Бугун хиром этур дунё мен учун,
Бошимдан нур сочур ишқнинг офтоби.
Биламан, қачондир ўлдирар бир кун,
Шу қайноқ бўсанинг қийноқ азоби...

  БАҲОР ХАЗОНЛАРИ
Биз кезган боғларда хазон тўшалган,
Энди бунда ҳоким қушлар галаси.
Олмаларнинг ҳидин ўғирлаб кетган,
Қачондир, сездирмай тун шабадаси.

Саждага чўзилган қўллар сингари
Хаёлчан тебранар яланғоч шохлар.
Қўшилиб йиғлайди босганим сари,
Хазонмас – орзудан тул қолган оҳлар.

Елкамда зил-замбил хаёллар тоғи,
“Буларнинг барига ўзим гуноҳкор”.
Оҳ, бу не кўргилик. Шу кузак чоғи
Йўлакларда бесас йиғлайди баҳор.

Хазонзорга ўхшар дунё, чамамда,
Мен энди ёлғизман, 
топганим фақат –
Қачондир кесилган бир тўнка ҳамда
Етимликда йиғлаб юрган муҳаббат.

    ҚАЙТМАС КУНЛАР
Бегонам, термулманг, зинҳор сиз ортга,
Мен энди кетарман – тин олсин юрак.
Ахир муҳаббати сўнган йигитга,
Айтинг, бу дунёда яшаш не керак?!

Бевафом, не қилай, унутгум сизни,
Висолга етибдур қай Мажнун, қачон?
Тақдир ё Тангримас айирган бизни,
Кўксимга из босди сиз кетган карвон.

Илоҳам, қайғурманг, энди мен учун,
Мен ишқнинг кўз ёшин ичиб ўламан.
Қабримга гул қўйган авлодга бир кун
Шеърлари йўқолган шоир бўламан.

Оққушлар ўғирлаб кетар армонни,
Тонглар ҳадя этар минг орзу-хаёл.

Ўшанда Сиз ваъда қилган ўғлонни,
Менга инъом этар бир бахтли аёл.

Ҳаммаси изига тушади такрор,
Хазонлар ҳеч қачон қўшиқ айтмайди.
Қайтади бахтларим, қайтади баҳор,
Фақат сиз-ла кечган кунлар қайтмайди.

          ҚАЙДАСАН
Оҳларни сипқордим осмонни қучиб,
Қувондим андуҳлар дарёсин кечиб,
Куйладим булбулнинг кўз ёшин ичиб,
Қайдасан, қийнама хаста юрагим,
Хотирага она бўлган малагим.

Осмондек бағримни чақмоқдек тилдинг,
Кўзёшим самога юлдуздек илдинг,
Руҳимни девона шамоллар қилдинг,
Келмадинг, кибри ҳам само, керагим,
Ойга сингил бўлган танҳо малагим.

Термулиб ишқимнинг кўзи толмади,
Бағрим ёниб-куйди, кули қолмади,
Бахтим садқа қилсам, ҳеч зот олмади,
Армонга ёр бўлди эзгу тилагим,
Мени Одам этган Ҳаво малагим.

    ҚАРОКЎЗ МАЛАК
Келгин, эй табибим, қарокўз малак,
Жонимни олмасдан бу дарди ҳижрон.
Бунчалар қийнадинг, сочи жамалак,
Қилмоқчи бўлдингми севгим имтиҳон.
Магарки, қалбимни билмоқ истасанг,
Бир умр мафтунинг – кўзларимга боқ.
Унда ҳижрон билан қилар баҳсу жанг,
Сенинг ишқинг ила мунаввар қароқ.

Келгин, эй табибим, қарокўз малак...

ФАЛАКНИНГ ГАРДИШИ
Фалакнинг гардиши яғир кифтимга,
Оғриқли, ўкинчли тиғ бўлиб ботмиш.
Калавам сиғмайин мўъжаз кафтимга,
Оймомо ёғдуси тонг бўлиб отмиш.

Намсиз киприкларим тортқилаб боғлар
Изтироб, армоннинг қароқчилари.
Зил-замбил бошимни кундага чоғлар 
Сочим тараб гуноҳ тароқчалари.

Умр дафтаримнинг бўш варақлари
Оққушдек чайқалиб учдилар бир-бир.

Эй воҳ, чақин урган дарахт сингари
Бесамар этдими умримни тақдир?!

Йўқ-йўқ, зинҳор қисмат қули эмасман,
Не деса ҳукмини жо-бажо этган.
Мевасиз дарахтдек хазон бўлмасман,
Ҳаёт чашмасига илдизим етган...

       БАҲОР КЕЛДИ
Баҳор келди!..– хабар қилар бойчечак,
Ажиб тўйхонага айланар дунё.
Ҳовлидаги бир туп ўрик – келинчак,
Оппоқ либос кийиб нозланар гўё.

Баҳор!.. – новдаларда кўз очар куртак,
Чинқириғи унинг – момоқалдироқ.
Юлдузларга балки сўзлайди эртак
Қисматдошим менинг – лолақизғалдоқ.

Баҳор келаётир!.. – адирларда ҳам
Майсалар унади, йўқолар изим.
Юрак сирларимдан огоҳ тор хонам,
Фақат бир суратга термулар кўзим.

Баҳор келаяпти!.. – чуғурлашади
Тепамда айланиб бир жуфт қалдирғоч.
Сўнгги сиримни ҳам ўғирлашади,
Бағрига илк сирим ўйган қайрағоч...

Баҳор келаётир!.. – кўчадан бир тўп 
Тўпори болалар ўтди югуриб.
Кўксимда нимадир узилди шу топ,
Суратидан юзим олдим ўгириб.

Баҳор! Келаяпти... кошки қараса...
Қўлида адашим – қоракўз ўғли.
Ёнида қаддини ғоз тутган эса,
Собиқ хат ташувчи ўртоғим – ўғри...

 ОНАМНИНГ СУВРАТИ
Титроқ қўлларининг мўъжаз кафтида,
Тарам-тарам қақраб ётади шудгор.
Рангини йўқотган рўмол остида,
Кумушдек товланар бир тутам оққор.

Киртайган кўзлари – қуриган булоқ,
Қуёш ҳам уялар қараган кези.
Интилган орзуси юлдуздан йироқ,
Юзида чизиқлар – темир йўл изи.

Ҳар куни из солар ташвиш ишчиси,
Кесишиб-кесишиб кетган бу излар.
Бекатсиз излардан шошиб ўтади,
Вагон-вагон армон ортган поездлар.

иштиёқмандлар сони ҳам кўпайиб боради. 
Дон Кихот юрган тарихий йўллар. Дон Ки-
хот калтак еган тарихий жойлар. Дон Кихот 
мағлубиятга учраган тарихий жанг майдони. 

Очликдан силласи қуриган хаёлпараст қа-
ламкаш ғалати идальго образини қамоқхона-
да ўтириб яратгани инкор учун етарли эмас, 
ҳар қандай нафас олаётган индивиддан кўра 
Дон Кихотнинг мавжудлиги ишончлироқдир.

Адабий аҳоли орасида ҳам худ-
ди оддий ҳаётдаги каби турли 
феъл-атвордаги, турли ёшдаги 

инсонлар яшайдилар. Улар ҳам турмуш ма-
шаққатларидан азият чекадилар, адолатсиз-
ликларга дуч келадилар, ҳақсизликлардан 
буғиладилар. Хатога йўл қўйиб, изтироб че-
кадилар,  ибодатга бериладилар, тарки дунё 
қиладилар – фарқи шундаки, улар ўзларини 
қанчалик оддий ҳаётдаги оддий одамлар каби 
тутсалар, обрў-эътиборлари шу қадар ошиб, 
умрлари ҳам шунга мутаносиб узайиб бора-
веради. Шунинг учун, ўзимизнинг жайдари 
Қоравой ҳам адабий аҳоли даврасидан  ўз ўр-
нини топиб,  бемалол бориб ўтиради. Унинг 
яланг оёғи, кир усти боши, оч қорни, кўз ёши 
ҳашаматли давранинг салобатига узукка кўз-
дек ярашиб тушади. Адабий аҳоли давраси 
эмин-эркинлигидан қуллар ўзларини хўжа-
лардек тутишади, шоҳларни эса пойгакка 
тушириб қўйишдан ҳам тойишмайди. Марк 
Твеннинг “Шоҳ ва гадо” асарида бу манзара 
ажойиб турзда акс этган. Шу маънода, адаби-
ёт ҳарамларда маҳрамликни бўйнидан соқит 
қилади. Ҳукмдорлару таниқлилар сиймолари-
гагина мурожаат қилиш масъулиятини зимма-
сига олмайди. Инсонни ажратмайди. Подачи 
бўладими, сувчи бўладими, ҳоким бўладими 
– барчасига бир хил назарда қарайди. Бундай 
озодлик туфайли мана шу қатламлар сафидан 
улар ҳам чиқиб келишади. Ўшаларга қараб 
халқ ёки миллат бўй-басти чамаланади. Бун-
дай саодатни сотиб олишнинг имкони бўлма-
гани каби у сотилмайди ҳам. Адабий аҳоли 
минтақалари ички тартиб-низомига кўра, ин-

сон озодлиги барқарорлиги шу тариқа таъ-
минланади. Адабиёт бу ҳолда кафолатчи ва-
зифасини бажаради. Бу илоҳий минтақанинг 
турли гўшаларида ҳайкаллар, расмлар тимсо-
лидаги инсонлар истиқомат қилсалар-да, Сўз 
санъати яловбардорлигича қолаверади. Сўз 
ибтидонинг яратувчиси бўлгани каби интиҳо-
нинг якунловчиси ҳамдир. Кино, сериал каби 
турли технологик соҳалар чучмал образлари-
ни ювуқсизлиги туфайли бу сафлардан ҳайдаб 
чиқарадилар. Улар Адабиётга суяниб бирон 
бир натижага эришиш мумкинлигини ҳис 
этиб туришса-да, тижорий сўқмоқларда бу ис-
такни йўқотиб қўйганларини ўзлари ҳам пай-
қамай қолишади. Илоҳийлик қора нафсдан 
жирканибгина қолмай, уни ўзининг ҳалол-по-
киза ҳудудларига яқин йўлашига изн ҳам 
бермайди. Ҳаётга тааллуқли ялакат қонунлар 
санъатга нисбатан ҳамиша ҳам уйғунлик касб 
этмайди.

Йўлчи, Қаландаров, Саида, Обид кетмон 
деб аталган адабий аҳоли ўзлари билан замон-
дош ҳаёт одамларини қабрларда қолдириб, ўз-
лари шикастсиз бугунги кунга етиб келдилар. 
Ойбек, Абдулла Қаҳҳор, Абдулла Қодирий бу-
гунги кун одамларига уларнинг ўтмишдошла-
ри қандай қиёфада бўлганини кўрсатиб бериш 
орқали хизматларини давом эттирмоқдалар. 
Бугун ўтмишга айланганида эса, ота-боболари 
ҳаёти ва қиёфасини сарғайиб улгурган саҳи-
фалардан келгуси авлодлар қидиришга ҳақли 
бўладилар. Бу борада адабиётдан ўзга ҳеч нар-
са уларга жавоб бера олмайди. Тарих дейсиз-
ми? Маълум бир доиралар буюртмаси ва маъ-
лум шахслар хоҳиш-иродасига кўра тарих қай 
тарзда ўзгартирилиши мумкинлиги мисолини 
узоққа бориб ўтирмай топиш қийин эмас. Тарих 
ва тарихий шахслар доирасида ҳар қандай гу-
руҳ ўз манфаатидан келиб чиқиб фойдаланиш 
имконига эга – бугунги кунни ҳаққоний тарзда 
кўрсатиш вазифасини зиммасига олган адаби-
ёт ҳақида ундай деб бўлмайди. “Ўтган кунлар”, 
“Меҳробдан чаён”, “Эсдаликлар”, “Ўтмишдан 
эртаклар” каби бадиий асарлар тарихийлиги 
адолати замонга қараб ўзгаришга мойил  тарих 
фани ҳақиқатидан ҳамиша устундир.

Қўғирчоққа жон ато этилмаганида у ўша 
ўрмонда, ўша биродалар тунаган жойда қолиб 
кетаверар эди. Унинг тунида тонг отмас эди. 
У ўрмондан юриб чиқиб келди ва одамларга 
аралашди. Унга ўтмишда нафас ато этган зот 
бутун борлиғи билан бугунникидир.

Яқинда вилоят театрларидан бирининг 
репертуари борасида шу масканнинг адабий 
эмакдоши билан суҳбатлашиб қолдим. У шу 
кунларда театрда ўзбек драматургларининг 
замонавий асарларига  деярли ўрин берил-
магани ҳолда, асосан “Ричард III”, “Қирол 
Лир”, “Отелло”, “Уйланиш” сингари жаҳон 
мумтоз драматургияси намуналари саҳна-
лаштирилаётганидан ёзғириб қолди.

– Бунинг нимаси ёмон? – дедим ажаблан-
ган ҳолда. – Сиз айтаётган асарлар умумин-
соний қадриятларни акс эттиришини тан ол-
майсизми?

– Нега тан олмас эканман? – адабий эмак-
дош бироз асабийлаша бошлади. – Тан ола-
ман, аммо...

– Унда гап нимада?
– Бизнинг бугунги ҳаётимизни ким акс эт-

тиради? – деди у дангалига кўчиб. – Ўша сиз 
айтаётган умуминсоний қадриятларга биз қан-
дай улуш қўша оламиз? Ҳозирда саҳналашти-
рилаётган бу асарларни бошқа мамлакатлар 
театрларига ҳам бориб томоша қилиш мумкин. 
Аммо бизнинг ҳаётимизни бошқа мамлакатлар 
ижодкорлари келиб ёритиб беришмайди.

Мен уни тушунгандек бўлдим. Ҳа, санъат 
ҳаёт ҳодисаларини барча ташвишу қувончла-
ри билан олиб чиқар экан, ҳаётнинг мана шу 
ўткинчи лаҳзасидаги ўткинчи инсонларнинг 
тақдири орқали ўз адабий қаҳрамонларини 
мангуликка муҳрлаш даъвосини қилади. Бу-
гунги муаммолар эртага ҳал бўлади. Диққи-
нафаслик шодиёналикка айланади. Дунё тарк 
этилади. Ҳаёт ўтади. “Меҳмонлар оломони 
қиёфасини йўқота бошлади. Фрак кийган эр-
каклар ҳам, яланғоч аёллар ҳам тутдай тўки-
либ чирий бошладилар. Маргаританинг кўзи 
олдида бу чириш бутун зални қамраб олган 
эди, ҳамма ёқни даҳма иси қоплади. Устунлар 
қулади, чироқлар ўчди, ҳамма нарса қовжи-
раб ғойиб бўла бошлади, фавворалар ҳам, ло-
лалар ҳам, камелиялар ҳам кўздан йўқолди”. 
Шунақа бўлади. Аммо адабий аҳоли томо-
нидан улар тикланиб, ҳаёт бардавомлигини 
таъминлаб беради. Уларни аждодлару авлод-
ларни боғлаб турувчи занжирни улаб турувчи 
пўлат ҳалқаларга менг заш жоиздир, балки? 

Хоҳ оғзаки ижод, хоҳ ёзма жиҳатдан олиб 
қараманг, ўзбек адабиётида асрлар давомида 
беқиёс янги-янги дурдоналар пайдо бўлиб, 
улардаги адабий аҳоли катта нуфузни ташкил 
этиб борганини кузатиш қийин эмас.  Бус-бу-

тунича халққа тегишли бўлган хазина барча 
эшикларини бундан баҳраманд бўлмоқчи 
бўлганларга кенг очади. Бир маҳаллар ака-
демик Н.И.Конрад Алишер Навоий ҳақида 
“Асарларининг қаҳрамонлари турфа-турфа: 
Фарҳод – хитойлик, Шопур — форс, Ши-
рин – армани, Қайс – араб, Искандар – юнон 
бўлган шундай буюк шоир ўзбек халқининг 
шоири бўлиб қолди”; “Қадимийликнинг тил-
га олинган барча буюк одамлари Алишер 
Навоий асарларида иштирок этадилар ва ҳа-
ракат қиладилар. Алишер бунда ҳам ўзининг 
ажойиб даври одамидир”; “…Искандар ўлди. 
Унинг ўлимолди қилган васиятига кўра дафн 
этиш учун унинг жасадини у яхши кўрган 
Миср Александриясига олиб кетадилар. То-
бутда олиб кетишади. Тобутдан эса ҳовучи 
очиқ бир қўли чиқариб қўйи лади… Бу қўлда 
ҳеч нарса йўқ. Очиқ ҳовучли осилиб турган 
бу қўл — ҳайратомуз кучга эга бадиий тим-
солдир. Агар Алишер биргина шу тимсол-
ни яратганида ҳам биз барибир қаршимизда 
даҳо шоир турганини англаган бўлар эдик” 
сингари фикрларни юксак минбардан туриб, 
фахр ва ҳаяжон билан сўзлаган эди. 

У яна, Тристан ва Изольда, Уста ва 
Маргарита каби турли халқлар 
адабиётида яратилган образлар-

нинг ўлими ва муҳаббати ҳақида фикр юри-
тиб, бу адабий аҳоли давраси тўридан Али-
шер Навоийнинг Лайли ва Мажнунига жой 
беради. “Жононига ул фидо қилиб жон, Бу 
жон берибон нечукки жонон”.

Агар дунёи дуннинг ички зиддиятлари, 
шахсий изтироблари буюк шоир яратган ада-
бий аҳоли вакиллари орқали намоён бўлмага-

Таҳририятдан: Истиқлол даври ўзбек адабиёти қисқа фурсатда катта 
йўлни босиб ўтди. Адабий жанрларда сезиларли ютуқларга эришилаётганини 
шоиру носирларимиз томонидан битилган асарларнинг турли-туман хориж тил-
ларига таржима қилиниб, дунё бўйлаб тарқалаётгани ҳам далолат этади. Қо-
лаверса, кейинги йилларда давлатимиз ва ҳукуматимиз томонидан ижод аҳлига 
ҳар жиҳатдан кенг имкониятлар, шарт-шароитлар яратиб берилаётгани бироз 
нафаси сиқилиб қолгандек туюлган адабий жараённинг яна жонланиб, гуркира-
шига  турки бериб юборди, десак ҳам янглишмаган бўламиз. Шунга қарамай, за-
мондошларимизнинг, бугунги кун одамларининг тўлақонли образларини яратиш, 
муаллиф таъкидлаганидек, уларни адабий аҳоли даврасига олиб кириш борасида 
ҳали қайноқ илҳом лаҳзаларига муҳтожлик сезилаётгандек. Шундай эмасми? Бу 
борадаги фикр-мулоҳазаларингизни кутиб, уларни газетамизнинг келгуси сонла-
рида ёритиб боришни ният қилган ҳолда Сизни мазкур мавзу доирасида адабий 
баҳсга чорлаб қоламиз.

нида, ҳар қанча донишмандона гап айтганига 
қарамай, Алишер Навоий жаҳон аҳли эътибо-
рини бу қадар тортмаган бўларди. Унинг жо-
зибадорлиги ўз мутафаккарлиги ўлмас ёдгор-
лигини истеъдодидан таваллуд топган адабий 
аҳоли орқали намоён эта олганидадир. Дониш-
мандликка йўғрилган истеъдод нафасидан жон 
олган адабий аҳоли давраси ўз маконида – ҳар 
биримизнинг Қалбимиз тўрида. Улар бизга 
нималар демоқда? Улар бизни қайси йўллар-
га чорламоқда? Бу мангу зотлар биз ўткинчи 
бандаларга нималар дея сабоқ бермоққа интил-
моқда? Қандай муносибликни номуносиб, қан-
дай номуносибликни муносиб кўришмоқда? 

Шу жойда нуқта қўйилса ҳам бўлар эди. 
Чинми-ночинми билмадиму, аммо ижод аҳли 
ўртасида машҳур бир ҳангома ёдимга тушиб, 
хулоса қилишга ошиқмадим. Ўтган асрнинг 
ўттизинчи йиллари ўрталарида Шўро даври 
адабиёти энди-энди оёққа тураётган даврда 
олисдаги нажот қалъаси – Масковдаги кат-
та адабий бир йиғинда образлилик масала-
си муҳокама қилинадиган бўлибди. Бизнинг 
адабий салафларимиздан ҳам ўша анжуманда 
вакиллар иштирок этишган экан. Сўз навбати 
келганда, улардан бири минбарга кўтарилиб 
қўлини пахса қилганича тантанали нутқ ирод 
этибди: “Биз кекса авлод образ-побраз нимали-
гини билмаймиз, бунақа гаплар билан ишимиз 
ҳам йўқ, ниманики буюришса шуни тўғри-
дан-тўғри қарсиллатиб ёзиб бераверамиз!”.

Хоҳ ҳаётий, хоҳ адабий жиҳатдан олиб 
қараганда, биз уларнинг шонли авлоди 
эмасмизми?

ÎÐÇÓÑÈ

Огоҳлик

Муассис 
ЎЗБЕКИСТОН

ЁЗУВЧИЛАР УЮШМАСИ Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 1005. Буюртма Г - 438.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 
вазифасини 
бажарувчи
Ҳумоюн 

АКБАРОВ

”Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб Асрор СУЛАЙМОНОВ
Навбатчи муҳаррир  Шуҳрат АЗИЗОВ

Саҳифаловчи Нигора ТОШЕВА

Манзилимиз: Тошкент - 100083, 
Матбуотчилар кўчаси, 32.

Электрон почта манзили: 
uzas.gzt@mail.ru

ЖУМА КУНЛАРИ 
ЧИҚАДИ

Сотувда нархи эркин.

“Ko‘chmas mulk savdo xizmati” МЧЖ томо-
нидан ташкил этиладиган очиқ танлов савдола-
рига, “Чорсу буюм савдо комплекси” АЖнинг  
2023 йил 28 мартдаги  42-сонли буюртмано-
масига асосан, Тошкент шаҳар, Шайҳонтоҳур 
тумани, Зарқайнар кўчасида жойлашган савдо 
шаҳобчасининг ижара ҳуқуқи қўйилмоқда:

1. 5-дўкон савдо шаҳобчаси умумий майдо-
ни 18,9м2 бўлган савдо шаҳобчаси бошланғич 
баҳоси – 54 000 000 сўм.

Савдода иштирок этиш истагини билдирган 
талабгорлардан аризалар ушбу хабарнома чоп 
этилган санадан бошлаб расмий иш кунлари соат 
10:00дан 16:00гача қабул қилинади (13:00 дан 
14:00 гача тушлик). Талабгорларнинг таклифлари 
2023 йил 08 май куни соат 11:00дан бошлаб кўриб 
чиқилади. Энг юқори таклифни берган талабгор 
билан сотувчи ўртасида келишув битими тузила-
ди. Таклифларни  қабул қилиш охирги муддати 
2023 йил 05 май куни соат 18:00да тўхтатилади.

Юқоридаги савдо шаҳобчаларнинг ижара 
ҳуқуқлари 2023 йил 08 май куни сотилмаган 
тақдирда такрорий савдолари 2023 йил 15,22 
май ва 29 май кунлари  соат 11:00да бўлиб 
ўтади. Аризаларни қабул қилиш танлов ўтка-
зилиши белгиланган кундан уч кун олдин соат 
18:00да тўхтатилади.

Савдода қатнашиш учун талабгорлар ёпиқ 
конвертга солинган таклифлари ва ариза билан 

биргаликда қуйидаги ҳужжатларни тақдим эта-
ди: 

– юридик шахслар учун давлат рўйхатидан 
ўтказилганлиги тўғрисидаги гувоҳноманинг 
нусхаси;

– жисмоний шахслар учун СТИР ва паспорт-
нинг нусхаси.

Таклифи маъқул топилган талабгорга сав-
до ўтказилган кундан бошлаб 20 банк иш куни 
ичида сотувчи билан олди-сотди шартномаси 
тузиш мажбурияти юклатилади. Талабгорлар 
мулкнинг умумий ҳолатини шахсан ўрганиб 
чиққан ҳолда савдо ташкилотчиси билан тузила-
диган закалат келишувига асосан, ижарага олиш 
ҳуқуқининг бошланғич баҳосининг 15 фоизи-
дан кам бўлмаган миқдордаги суммани закалат 
сифатида “Ko`chmas mulk savdo xizmati” МЧЖ-
нинг ХАТБ “DAVR BANK” Олмазор филиали-
даги ҳ/р:20208000704920609001, МФО:01121, 
СТИР:207122519 га савдода иштирок этиш учун 
ариза топширгунга қадар тўлашлари шарт.

Савдо ташкилотчиси жойлашган, савдолар 
ўтказиладиган ва савдода иштирок этиш учун 
аризалар қабул қилинадиган манзил: Тошкент 
шаҳри, Мирзо Улуғбек тумани, Тўртариқ кўча-
си, 11/2-уй. Тел: (95) 199-12-21, 

(95) 195-12-21. www.kmsх.uz. Электрон поч-
та: ko‘chmasmulk@mail.ru. 

Лицензия RR-0001. 

Тадбиркорлар ва сармоядорлар диққатига!
«Ko‘chmas mulk savdo xizmati» МЧЖ дастлабки 
очиқ танлов савдоларига таклиф этади!

ҲУШЁРЛИК ДАРКОР

ДОСТОЕВСКИЙ 
ПУШКИНГА ВА ОНАСИГА 

МОТАМ ТУТГАН
Достоевский ёшлигида бир ой ичида юз 

берган икки йўқотиш – ўз онаси ва Пушкин 
вафотидан бениҳоя ғамга ботган: 1837 йил 29 
январь(10 февраль)да шоир ҳалок бўлган, 27 
февралда ёзувчининг онаси Мария Федоров-
на оламдан ўтган. “Агар ўз оиламизда мотам 
бўлмаганда ҳам мен отамдан Пушкинга мотам 
тутишим учун изн сўраган бўлардим”, деб ёза-
ди Достоевский.

Орадан икки йил ўтиб, 1839 йилда отаси ҳам 
оламдан ўтади ва 17 ёшли талаба етим қолади.

ЭНГ ЯҚИН КИШИСИ — 
АКАСИ МИХАИЛ

Михаил (1820–1864) укаси Фёдор Досто-
евскийдан бир ёшгина катта эди. Улар деярли 
тенгдошлигидан ташқари, иккиси ҳам китобсе-
вар, қолаверса, ёзувчи бўлишни орзу қиларди. 
Ниҳоят, иккиси ҳам таниқли адиб бўлиб етиш-
ди. Михаил Михайлович қисса, ҳикоя, драма, 
шеърлар ёзди, немис ва француз адабиётидан 
таржималар қилди. Унинг асарлари пойтахт-
даги журналларда мунтазам босилар, танқид-
чилар маъқуллашар, пьесалари Петербург ва 
Москва театрларида намойиш этиларди. Гёте 
достонлари ва Шиллер трагедиялари унинг 
таржимасида бир неча бор қайта нашр этилади.

“ОТИБ ЎЛДИРИЛСИН!”
“Петрашевчилар” иши бўйича судланган 

Достоевскийга Ҳарбий-суд комиссияси чиқар-
ган ҳукм шундай эди. 

Ёзувчи 1840-йилларда Петрашевчилар тў-
гарагига кириб қолган эди. Бу ерда крепост-
нойлик ҳуқуқини бекор қилиш, матбуот эр-
кинлиги, ислоҳотлар ўтказиш сингари турли 
долзарб масалалар муҳокама этиларди. Фёдор 
Достоевский тўгаракда Белинскийнинг таъ-
қиқланган хатини ўқиб бергани учун ҳибсга 
олинган. 

Қатл маросими саҳналаштирилгани, маҳ-
бус лар каторга ишларига юборилишини сўн-
гги дақиқада айтишади. Ёзувчи ўлимга ҳукм 
қилинган кишининг қалбидан кечган туйғу-
ларини кейинчалик “Телба” романида тасвир-
лайди.

26 КУНДА ЁЗИЛГАН РОМАН
Федор Достоевский қарзлари кўпайиб 

кетгани боис янги роман ёзиб бериш бўйи-
ча шартнома имзолайди. Бу келишув шартига 
кўра, у тайёр қўлёзмани 1866 йил 1 ноябргача 
нашриётга топшириши керак эди. Шартнома ўз 
вақтида бажарилмаса, ношир ёзувчининг барча 
асарларини 9 йил давомида қалам ҳақи бермай 
нашр қилиш ҳуқуқини қўлга киритарди. 

Ёзувчи “Жиноят ва жазо” романини ёзиш-
га шўнғиб кетганда мазкур шартнома ёдига 
тушиб қолади. У зудлик билан моҳир стено-
графист қиз Анна Сниткинани ёллайди. Хори-
жий саёҳатлари давомида олган ҳаётий тажри-
балари асосида 4 – 29 октябрь кунлари янги 
“Қиморбоз” романини айтиб туриб ёздиради. 
Асар ўз вақтида топширилади ва орадан бир 
ҳафта ўтгач, Достоевский Анна Сниткинанинг 
қўлини сўрайди.

ДОИМИЙ ҚАРЗДОР
Достоевский бир босма табоқ қўлёзмасига 

150 рубль олар эди. Таққос учун: шу ҳажмдаги 
қўл ёзмаларига Толстойга 500 рубль тўлашарди.

Ҳисоб-китоб масалаларида Достоевский 
жуда нўноқ бўлган: кирим-чиқим дафтари 
юритмаган, пул жамғаришни билмаган. Ҳар 
доим қарз билан яшаган. Тўлиқ ишонч би-
лан айтиш мумкинки, агар иккинчи хотини 
Анна “иқтисодий сиёсати”ни йўлга қўйма-
ганда (эрининг ўзи шуни сўраган), Досто-
евский қашшоқларча ҳаёт кечирган, ҳатто 
тўламаган қарзлари учун турмага ташланган 
бўлармиди...

Жавоҳир ЗОКИРОВ, актёр: – Боши-
да видеосиновдан ўта олмаганман. Чунки 
кийим ларни ниҳоятда қаттиқ боғлашга-
нидан нафас ололмай қолгандим. Авва-
лига Султон Оловиддин ролига таклиф 
этишганди. Бўлмади. Кейин эса Чингиз-
хон ролини беришди. Бир ойдан кейин 
Туркияга жўнаб кетдик. Ўшанда тахми-
нан бир йил бу гўзал юртда қолиб кета-
миз, деб ўйламаган эдик. Тасвирга олиш 
жараёнлари турк тилида олиб борил-
ди. Сценарий ҳам турк тилида ёзилган 
эди. Шунинг учун барча сўзларни ёдлаб 
олишга тўғри келди. Бундан ташқари, 
чавандоз ликни, жанг санъатини ҳам ўр-
гандик. Тайёргарлик жараёнида жуда 
кўп китоб ўқидим, Чингизхон ҳақидаги 
манбалар билан танишдим. Хитойликлар 
ишлаган ўттиз бир сериядан иборат сери-
ални ҳам кўрдим. Очиғи, бу менга катта 
ёрдам берди. Шу сабаб роль ижро этма-
дим, балки бу роль билан яшадим. 

Режиссёр ва продюсер Меҳмет Бўздағ 
ўз ишининг устаси эканига ҳар кунги иш 
жараёнида гувоҳ бўлардим. Бир нечта ми-
сол келтирмоқчиман: дастлаб Туркияга 
борганимизда пандемия авж олган, меҳ-
монхонада қачон съёмка бўлишини кута-
вериб чарчаган эдик. Ҳатто баъзилар ке-
тишга ҳам тушиб қолди. Шунда Меҳмет 
Бўздағ келиб  ҳаммамизнинг кўзимизга 
бирма-бир қараб чиқди ва “Ҳа, менга ай-
нан мана шу ҳолатингиз керак эди. Энди 
суратга олишни бошласак ҳам бўлади. 
Чунки сизлар ижро этаётган қаҳрамон-
лар неча йиллаб уйидан, бола-чақасидан 
узоқда, ватанидан йироқда жанг олиб 
боришган. Сизлар ҳам ана шундай кай-
фиятни бошингиздан кечиряпсиз”, деди. 
Яъни Меҳмет Бўздағ ролимизни табиий 
ижро этишимиз учун бизга шароит ярат-
ган эди. Сериал устидаги иш жараёнида 
тушундимки, турк сериаллари ижодкор-
лари ҳар бир асар устида гўё ўз иши би-
лан сўнгги маротаба шуғулланаётгандек 
иштиёқ билан ишлайди. Ишлаганда ҳам 

фидойиларча ишлайди. Шунинг учун 
турк фильмлари барчага ёқади. 

Тоҳир САИДОВ, Ўзбекистонда 
хизмат кўрсатган артист: – Агар мен-
дан киноактёрлик нима, деб сўрашса, 
бу – кўзлар жангидир, деб жавоб берган 
бўлардим. Санъатда иккита йўналиш 

мавжуд. Кўргазма санъати ва кечинма 
санъати. Биз кўпроқ кечинма санъати-
га урғу берамиз, чунки Станиславский 
усулини бизга шундай ўргатишган. Турк 
ижодкорлари эса кўпроқ кўргазма санъа-
ти техникасини ўзлаштиришган. Орадаги 
фарқ шунда. Биз ҳиссиёт ва қалб билан 
ижро этамиз. Турк актёрлари намойиш 
этиш санъатини ифодалашга ҳаракат қи-
лишади. Тасвирга олиш жараёнлари пай-
тида бир неча ой Туркия меҳмонхонала-
рида яшадик. Кечки пайт иш тугагандан 
сўнг туркиялик ҳамкасбларимиз кўпин-

ча хонамизга ширинлик ва совға-салом-
лар олиб келиб: “Сизлар қандай қилиб 
“йиғла” деганда йиғлаб, “кул” деганида 
бирданига кулишни кўрсатиб беряпсиз-
лар? Техникаси қандай, сирини тушунти-
ринг”, деб сўрашарди. Биз бу Станиславс-
кий системасининг алифбоси эканини, 

институтда шундай ўқитилишини айтиб 
бердик. Бу борада соатлаб суҳбат қурган 
кунларимиз бўлди. Масалан, камера ёни-
да режиссёрдан “Йиғла”, деган буйруқ 
келганида, ҳаётингдаги энг оғир дамни 
эслайсан,  бу, айтайлик, яқинларингдан 
ажралган кун бўлиши мумкин... айни дам 
ўша ҳолатдаги изтиробингни ёдга сола-
ди. Ёки ҳаётингдаги энг қувончли воқе-
ани эслайсан. Ўз-ўзидан юзингда хур-
сандлик пайдо бўлади. Демак, йиғи ҳам, 
кулги ҳам ўз-ўзидан қуюлиб келаверади. 
Мендан: “Нега туркларнинг ижросида 
кўзлар жанги йўқ?” деб сўраяпсиз. Шун-
чаки ўзини намойиш этиш бошқа, оғриқ-
ни етти томирингдан ўтказиб, сўнг ижро 
этиш бошқа... Шунинг учун ҳам аксарият 
турк актёрларини моделларга ўхшатаман. 
Қадди-қомати келишган, юриши бадас-
тир, чиройли кийимлар кийиб хиром ай-
лашни жойига қўйишади. Лекин кўзида 
ўша воқеа-ҳодисаларга тегишли бўлган 
нур, муносабат сезилмаса, бу экранда 
аниқ кўриниб қолади.  Жалолиддин ро-
лига турк актёрининг таклиф этилгани 
яхши, албатта. Лекин профессионал санъ-
ат вакиллари кўзи билан қараганда турк 
актёри Эмре Қивилчимнинг ижроси Жа-

лолиддиндан узоқли-
ги сезилиб қолади. 
Жавоҳир Зокиров, 
Райҳон Уласенова, 
Раъно Шодиева, Юл-
дуз Ражабова каби 
актёрларимизнинг 
турк актёрларидан 
ўрганган жиҳатлари 
бўлди, туркларнинг 
ҳам биздан ўрган-
ганлари кўп эди... Бу 
ўзаро тажриба алма-
шиш лойиҳаси бўл-
ди. Мен эса ушбу се-
риалда Низомулмулк 
ролини ижро этдим. 
Турли манбалардан 
бу вазирнинг шахси-
ни ўргандим, иложи 
борича рост ижро 

этишга ҳаракат қилдим. 
Актриса Райҳон Уласенова бир ин-

тервьюсида турк актёри Эмре Қивилчим 
ҳақида гапириб: “Ана энди сериалнинг 
иккинчи фаслига келиб ўзбекка ўхшаб 
ўйнай бошлади”, деганди. Бу тўғри фикр, 
балки улар биздан, биз эса улардан ўрган-
ган жиҳатларимиз таъсир этгандир. 

Бу сериал ҳақида турли фикрлар ай-
тилаётган бўлса ҳам, туркий дунё учун 
жуда муваффақиятли лойиҳа бўлганини 
вақтлар ўтиб англармиз балки... Орадан 
бир неча йиллар ўтар, бугун сериалга 
танқид кўзи билан қараётганлар кўзлари-
га суриб томоша қилишади ҳали.

***
Буюк аждодимиз Султон Жалолиддин 

Мангубердининг нафақат Ватанимиз, 
балки бутун Шарқ оламида, шунингдек, 
жаҳон тарихида тутган ўрни ҳақидаги 
ушбу фильм улуғ саркарда ҳақида ярати-
лажак фильмлар ва сериалларнинг дебо-
часи. Жалолиддин Мангуберди сиймосига 
кино ва театр ҳамда бошқа соҳа ижод-
корлари ҳали қайта-қайта мурожаат 
қиладилар, деб ўйлаймиз. Зеро, буюк 
шахслар ҳаёти ва фаолияти ҳамма вақт 
очилмаган қирралари билан ижодкорлар-
ни оҳанрабодек ўзига тортаверади. 

Шоҳсанам ХИДИРОВА 

Ўзбек ва турк киноижодкорларининг энг катта лойиҳаси бўлган “Мен-
дирман Жалолиддин” сериалининг иккита фасли ярим “экшн”, ярим та-
рихий драма жанрида тасвирга олинди. Бу сериал халқимиз томонидан 
узоқ кутилган эди. Муҳими шундаки, лойиҳа раҳбари, Президент Админи-
страцияси Ижро этувчи аппаратининг Коммуникациялар ва ахборот сиё-
сати бўйича шўъба мудири Саида Мирзиёева, ғоя муаллифи ва продюсер, 
Ўзбекистон Республикаси Маданият ва туризм вазири Озодбек Назарбе-
ков ҳамда “Бўздағ фильм” кинокомпанияси раҳбари, сериал продюсери 
Меҳмет Бўздағ ҳамкорлигида яратилган “Жалолиддин Мангуберди” сери-
али кўпчиликнинг эътирофига сазовор бўлди. Қуйида фильмни суратга 
олишда қатнашган таниқли ўзбек актёрларининг фикрларини эътиборин-
гизга ҳавола этаяпмиз.

таассуротларитаассуротлари

Тинч ҳаётимизга таҳдид солувчи хавфлардан бири бу ёнғин офати бўлиб, ўзидан мудҳиш излар 
қолдириши маълум. Айни шу “тилсиз ёв” сабабли йилига қанчадан-қанча кишилар азият чекади. Юр-
тимизда ноҳуш ҳолатларнинг олдини олиш учун, Тошкент шаҳар ФВБ ҳарбий хизматчилари фаол 
ҳаракат қилиб келаётир. Аслини олганда, жиноятчиликка қарши курашиш кенг жамоатчиликнинг иши 
бўлганидек, ёнғинга қарши кураш олиб бориш ҳам шу юртнинг фарзанди бўлган барча фуқаролар-
нинг зиммасидаги бурчидир. 

Аҳоли ўртасида ёнғин хавфсизлиги қоидаларига риоя қилмаслик, газ ва электр тармоқларини ўз-
бошимчалик билан улаб олиш, носоз иситиш ускуналаридан фойдаланиш каби холатларни аниқлаш 
учун маҳалла фаоллари ёрдамида текширувлар ўтказиб, аниқланган камчиликларни бартараф этиш 
чоралари кўрилмоқда.

Шунингдек, маҳалла ва кўчаларига ўзбошимчалик билан фуқаролар томонидан ноқонуний ўрна-
тиб олинган тўсиқларни олиб ташлаш борасида ҳам тегишли худуд аҳолиси билан тушунтирув ишлари 
олиб борилиб, бу кабилар ёнғин ўчириш автомобилларининг ёхуд бошқа фавқулодда вазиятларда 
тегишли уловларнинг кириб келишига халақит бериши бўйича тушунтириш ишлари олиб борилмоқда.

Шерзод ВАЛИЕВ,
“Маърифат маркази” ЙХТТЕБ ЙН ва ПБ мутахассиси

Ёнғин хавфсизлигини таъминлашда қури-
лиш меъёр ва қоидалари, технологик лойиҳалаш 
меъёрига риоя қилиш, бошқа ёнғин хавфсизли-
гини  белгиловчи қоидаларни кўзда тутиш тав-
сия этилади. Ҳар бир масканда ёнғин вақтида 
одамлар хавфсизлиги таъминланган, шунин-
гдек, ёнғин хавфи бор бино ва қурилмалар учун 
ёнғиннинг олдини олиш йўриқномалари ишлаб 
чиқилган бўлиши керак. Барча муассасаларнинг 
ишчи ва хизматчиларига ёнғин хавфсизлиги қо-
идалари бўйича йўриқнома (маълумот) олганла-
ридан кейин ишга киришишга рухсат берилади. 

Шахсий уйлар, дала ҳовлилари, гаражлар 
ва бошқаларда ёнғин хавфсизлиги бўйича жа-
вобгарлик уларнинг эгаларига юклатилади. 
Бино, иншоот, хона, ускуналар ижарага олин-
ган ҳолда, агарда шартномада кўрсатилмаган 

бўлса, ёнғин хавфсизлиги бўйича жавобгарлик 
ижарачига юклатилади. Конструкцияларнинг 
ёнғин таъсирида ёниш ёки ёнмаслиги уларнинг 
ёнувчанлик хусусиятини белгилайди.  

Ёнмайдиган материаллар ҳам бор. Маса-
лан, пўлат ёнмайдиган материаллар сирасига 
киритилган. Лекин юқори ҳароратда пўлат ҳам 
ўз шаклини йўқотиб, бир уюм металл қолдиғига 
айланади, кучли қизиш натижасида хусусиятини 
йўқотиб, эгилувчан бўлиб қолади. Пўлат устун-
ларнинг ёнғин оқибатида эгилиши биноларнинг 
вайрон бўлишига олиб келади. Бундай ҳолатлар 
барчамиздан огоҳ ва ҳушёр бўлишни талаб этади. 

Ғ.ОРТИҚОВ,
Ёнғин хавфсизлиги хизмати ходими.

Олмазор тумани

БАРЧАМИЗНИНГ БУРЧИМИЗ


